
Байрам 
муборак!

Баҳорнинг илк кунлари-
да нишонланадиган бай-
рам – 8 март – Халқаро 
хотин-қизлар куни билан 
барчангизни чин қалбим-
дан самимий муборакбод 
этаман.

Оила ва жамият чароғбони, ҳаётимизнинг файзи 
ва кўрки бўлган хотин-қизларни эъзозлаш, уларга 
ҳурмат ва эҳтиром кўрсатиш халқимиз учун азал-
азалдан буюк қадрият бўлиб келган ва шундай бўлиб 
қолади. Шуни ҳам таъкидлаш жоизки, қиз-келинлар 
шаъни ҳимоя қилинмаган юртда фарзандлар ҳақиқий 
эркак сифатида шаклланмайди. 

Ҳар қандай давлатнинг адолатли эканлиги унинг 
хотин-қизларга муносабати билан белгиланади. Юр-
тимизда мустақилликнинг илк кунлариданоқ оналик 
ва болаликни муҳофаза қилиш, опа-сингилларимиз-
га муносиб турмуш, иш, дам олиш ҳамда болалар 
тарбияси билан шуғулланиш учун зарур шароитлар 
яратиш каби муҳим масалаларга алоҳида эътибор 
қаратилмоқда. Мазкур масала давлат сиёсати да-
ражасига кўтарилгани ва республика Ҳукуматининг 
доимий диққат марказида эканлигини эътироф эти-
шимиз жоиз.

Бугунги кунда аёлларнинг жамиятимизда 
олиб борилаётган ислоҳотлар жараёни-
да, Янги Қозоғистонни барпо 
этишдаги фаол иштироки ва 
фидокорона меҳнатини юксак 
қадрлаймиз.

Сизларни қутлуғ байрамингиз 
билан яна бир бор табриклар 
эканман, барчангизга сиҳат-
саломатлик, бахту саодат, 
хонадонларингизга файзу ба-
рака тилайман.

Ҳамиша юзингиздан та-
бассум, қалбингиздан шоду хур-
рамлик аримасин!

 
  Алишер СОТВОЛДИЕВ, 

Қозоғистон Республикаси 
Парламент Сенати депутати.

      Вилоят ижтимоий-сиёсий газетаси

Сиз меҳр 
булоғи, баҳор 

рамзисиз!
Муҳтарам онахонлар, мунис опа-сингил-

лар, дилбар қизлар! Сиз азизларни, сизлар-
нинг тимсолингизда бутун вилоятимиз 
хотин-қизларини 8-Март – Халқаро хотин-
қизлар куни билан чин қалбдан табриклай-
миз. Баҳор, гўзаллик ва она бир-бири билан 
чамбарчас боғлиқ тушунчалардир. Она – 
қуёш, она – меҳр, она – эзгулик. Инсоният-
нинг оналарга бўлган меҳри, ҳурмати ҳеч 
қачон сўнмайди. Ҳар бир инсон учун она-
нинг қалби ва аёлининг кафтидан юмшоқ-
роқ, илиқроқ меҳр йўқ. Онанинг фарзандига 
меҳридан зиёд неъмат йўқ. Ҳар бир инсон 
онага қарздор. Йўлбошчи ҳам, сиймо ҳам, 
қаҳрамон ҳам, шоир ҳам онадан туғилади. 
Онасининг меҳрига таъзим қилади. Юрт 
фарзанди сифатида барчангизга бош 
эгиб, чин қалбдан ҳурмат-эҳтиромимиз ва 
азиз тилакларимизни билдирамиз.

Халқимиз қиз болани юксак қадрлаган, 
мўътабар оналарни эъзозлаган. Вилоя-
тимизда аҳолининг ижтимоий ҳимояга 
муҳтож қатламлари ҳуқуқларини ҳимоя 
қилиш, уларни ҳар томонлама қўллаб-қув-
ватлаш борасида ишлар олиб борилмоқда. 

Вилоятимизда “Бөрте”, “Домалақ ана”, 
“Фариза” спектакллари томошабинлар 
эътиборига ҳавола этилмоқда. Буни барча 
оналаримиз, аёлларга ҳурмат-эҳтиром 
деб биламиз. Мустақил юртимизнинг та-
раққиётига оналаримиз, мард аёлларимиз-
нинг қўшган ҳиссаси беқиёсдир.

Туркистон минтақаси аҳоли сони бў-
йича мамлакатда етакчи ўринда туради. 
Шунга кўра, кўп болали оналар сони бўйича 
ҳам, республикада биринчи ўринда. 2023 
йилда вилоятда 54 мингдан ортиқ чақа-
лоқ дунёга келди. Вилоятимизда 179 минг 
нафар кўп болали оналар бор. 2500 нафар 
Қаҳрамон она ва 17 мингга яқин “Алтын 
алқа” соҳибалари заковатли зурриётларни 
тарбиялашмоқда. 44 мингга яқин “Күміс 
алқа” ва 4 мингта “Ана даңқы” орденлари 
соҳибалари билан фахрланамиз.

Муҳтарам онахонларимиз нафақат 
оила чароғбони, балки жамиятнинг барча 
жабҳаларида самарали меҳнат қилмоқда. 
Айниқса, тадбиркорлик ва бизнес соҳаси-
да хотин-қизларнинг улуши йилдан-йилга 
ортиб бормоқда. Туркистон вилоятида 
хотин-қизлар жамияти барча соҳаларда 
фаол. 

Қадрли аёллар! Сизлар меҳр ва донолик 
манбаисиз. Сиз баҳор ва гўзаллик рамзи-
сиз! Мўътабар оналар билан дунё гўзал! 
Сизни Халқаро хотин-қизлар куни билан 
табриклаб, узоқ умр, мустаҳкам соғлик, 
пок муҳаббат тилаймиз! Оилаларингиз 
омон, тинч ва осойишта замон бўлиб, ҳар 
бир кунингиз мунаввар, бахтингиз барқа-
рор бўлсин!

Дархан САТИБАЛДИ,
Туркистон вилоятининг ҳокими.

Нурали АБИШОВ,
Туркистон вилоят 
маслаҳати раиси.

Унда вилоятимиз тарақ-
қиётига ҳисса қўшиб келаёт-
ган турли соҳаларда хизмат 
қилаётган хотин-қизлар, кўп 
болали оналарга эҳтиром 
кўрсатилди. 

Вилоят ҳокими Дархан 
Сатибалди оналар ва хо-
тин-қизларни байрам билан 
табриклади. 

Туркистон мусиқали дра-
ма театрида ўтказилган бай-
рам тадбирида “Конгресс 
холл” кўп тармоқли маж-
муасининг “Jana lep” бадиий 
жамоаси “Баҳор қўшиғи” 
мусиқий-шеърий спектакли-
ни тақдим этди. Унда қозоқ 
шеърияти классиклари ва 

замонавий ёш шоирлар-
нинг шеърлари ўқилди. Шу-
нингдек, қозоқ қўшиқчилик 
санъатининг “олтин даври”-
ни яратган бастакорлар ва 
замонавий ёш санъаткор-
ларнинг қўшиқлари ижро 
этилди. Улар баҳорни, она-
ни, гўзалликни жозибали куй 
ва шеърларида тараннум 
этишди. 

Майсара САФАРОВА.

Астана шаҳрида Қозоғистон Республикаси Прези-
денти ҳузуридаги Хотин-қизлар ишлари ва оилавий-
демографик сиёсат бўйича миллий комиссия ташкил 
этилганлигининг 25 йиллигига бағишланган Қозоғис-
тон хотин-қизлар анжумани  ўтди.

Шу муносабат билан Президент Қасим-Жўмарт Тў-
қаев табрик йўллади. Уни Миллий комиссия раисаси, 
Қозоғистон Республикаси Маданият ва ахборот вазири 
Аида Балаева ўқиб эшиттирди.

Давлат раҳбари ўз мурожаатида Комиссия гендер 
тенглигини таъминлаш, оила институтини мустаҳ-
камлаш, оналик ва болаликни муҳофаза қилишда улкан 
ўрин тутаётгани, ваколатли органлар, фуқаролик шўъба-
си ҳамда давлат ҳокимияти органларининг саъй-ҳара-
катларини бирлаштирувчи самарали дастур сифатида 
хизмат қилаётганини таъкидлади. 

Миллий комиссия экспертлари қонунлар ва давлат 
дастурларини ишлаб чиқишда фаол иштирок этиб, му-
ҳим ижтимоий лойиҳа ва ташаббусларни амалга ошир-
моқда.

Қасим-Жўмарт Тўқаев тадбир иштирокчиларини Хал-
қаро хотин-қизлар куни билан табриклаб, уларга муваф-
фақият, соғлик ва омад тилади.

Миллий комиссия раисаси Аида Балаева анжуман 
иштирокчиларига жамият тараққиёти, оилавий қад-
риятларни тарғиб қилиш, болаликни муҳофаза қилиш, 
аёллар ва эркаклар тенг ҳуқуқ ва имкониятларини таъ-
минлашга қўшган ҳиссаси учун миннатдорчилик бил-
дирди. Шунингдек, у самарали ҳамкорлик ва Қозоғистон 
ташаббуслари ва лойиҳаларини ҳар томонлама қўллаб-
қувватлагани учун халқаро ташкилотларга ҳам миннат-
дорчилик билдирди.

Шунингдек, у хотин-қизларни сиёсатдаги фаол ишти-
роки масаласига ҳам эътибор қаратди. У сайланган раҳ-
барлик лавозимларига аёллар номзодларини кўрсатиш 
бўйича партия ва Миллий комиссиянинг саъй-ҳаракатла-
рини бирлаштиришни таклиф қилди.

– Хотин-қизларимизнинг касбий маҳорати, тажрибаси 
ва салоҳияти сиёсат ва бошқа соҳаларда муҳим қарор-
лар қабул қилиш имконини беради, – деди у.

Қозоғистонда инсон ҳуқуқлари бўйича вакил Артур 
Ластаев хотин-қизларнинг нуфузи йилдан-йилга ортиб 
бораётгани, улар иқтисодиётда, сиёсатда катта ўрин 
тутаётгани, илм-фан, ҳарбий  ва бошқа соҳаларда фаол-
лик кўрсатаётганини таъкидлади. Аёллар дунё тинчли-
гини таъминлайди, улар тинчликпарвардир. Экологик 
муаммолар билан энг кўп курашаётганлар ҳам улар.

– Миллий комиссия 25 йилдан буён оила, гендер тенг-
лиги, хотин-қизлар тадбиркорлигига оид кенг қамровли 
давлат сиёсатини шакллантирмоқда. Унинг бевосита 
иштирокида миллий қонунчиликка халқаро андазаларни 
жорий этиш борасида кўплаб ишлар амалга оширил-
ди. Хусусан, Қозоғистон хотин-қизлар ҳуқуқларига оид 
барча асосий халқаро ҳужжатларни, жумладан, Пекин 
декларацияси ва Ҳаракатлар платформасини, уларга 
нисбатан камситишнинг барча шаклларига барҳам бе-
риш тўғрисидаги, хотин-қизларнинг сиёсий ҳуқуқлари, 
турмуш қурган аёлларнинг фуқаролиги тўғрисидаги кон-
венцияни ратификация қилди, – дея хулоса қилди Артур 
Ластаев.

              Akorda.kz.

Қадрли аёллар! Сизлар меҳр ва донолик 
манбаисиз. Сиз баҳор ва гўзаллик рамзи-
сиз! Мўътабар оналар билан дунё гўзал! 
Сизни Халқаро хотин-қизлар куни билан 
табриклаб, узоқ умр, мустаҳкам соғлик, 
пок муҳаббат тилаймиз! Оилаларингиз 
омон, тинч ва осойишта замон бўлиб, ҳар 
бир кунингиз мунаввар, бахтингиз барқа-
рор бўлсин!

Дархан САТИБАЛДИ,
Туркистон вилоятининг ҳокими.

Нурали АБИШОВ,
Туркистон вилоят 
маслаҳати раиси.

ОТВОЛДИЕВ, 
еспубликаси 
ти депутати.

Эҳтиром, 
эътибор, эътироф

Туркистон шаҳрида 
8 март – Халқаро хотин 
– қизлар кунига ба-
ғишланган “Оламнинг 
гултожи – она” номли 
байрам тадбири ўтди. 

Юрагингиз қуёшдан катта,
Юлдузларга Ватан – кўзингиз.
Иккимизнинг жонимиз битта,
Менинг ўзим – Сизнинг Ўзингиз.
Мен Сиз билан Бахтга бораман,
Она, Сизни яхши кўраман!

Қошларимиз ўхшаб кетади,
Кўзингизда кулиб турибман.

«О, у кунлар қачон қайтади!..»
Қўмсаяпсиз, билиб турибман.
Ҳамон Сизга дўстдай юраман,
Опа, Сизни яхши кўраман!

Бугун сенда баҳорни кўрдим,
Юлдузларга термиласан жим.

    Хуш дамларга яна юз бурдим,
Сен баҳорга ўхшайсан, синглим.

Ол, кўкламни сенга бераман,
Синглим, сени яхши кўраман!

Капалакли кўйлагингизга
Тегмай туриб, титрайди қўлим.
Тўймаяпман бўйларингизга,
Сиз, барибир, бошқасиз, Гулим.
Лабингизда шабнам бўламан,
Гулим, Сизни яхши кўраман!

Яшнаяпман меҳрингиз билан,
Ҳаётимга ифорлар сочиб.
Яшаяпман муҳаббат тўла –
Дунёларга кўксимни очиб.
Мен юраги осмон боламан,
Ҳаммангизни яхши кўраман,
Ҳаммангизни яхши кўраман!

Беҳзод ФАЗЛИДДИН.

Сизни яхши кўраман

тон Республикаси Прези-

Президент Қасим-Жўмарт Тўқаев Ички ишлар вазирини қабул қилди.

Шукрона куни

Сиёсат ва иқтисодиёт

Камчиликларга йўл қўйган 
туман, шаҳар ҳокимларини 
қатъий танқид қилиб, девонга 
уларнинг масъулиятини қонун 
доирасида кўриб чиқишни юк-
лади.

Мажлисда Туркистон шаҳри 
ҳокими Нурбўл Турашбеков 
шаҳарни ободонлаштириш, 
кўкаламзорлаштириш ва тоза-
лик ишлари юзасидан маъруза 
қилди. Туркистон шаҳрини 

ободонлаштириш мақсадида 
баҳор ойларида 202 400 туп 
кўчат ўтқазиш режаланмоқда. 
Бу ишлар бошланиб кетди. Шу 
билан бирга, шаҳар тозали-
гига риоя қилиш ва аҳолини 

шанбаликларга жалб этиш, 
уйларнинг ташқи қиёфасини 
тартибга келтириш мақсадида 
«Мен ўз шаҳримга ҳисса қўша-
ман» мавзуида акцияси эълон 
қилинди.

Бугунги кунда вилоят мас-
лаҳатининг фаоллиги юқори 
ҳамда сайловчилар билан 
алоқалар мустаҳкамланган. 
Маслаҳат депутатлари иж-
тимоий, шахсий қабуллар 
ҳамда турли масалалар бў-
йича маслаҳатда мажлислар 
ўтказиб, уларни ҳал қилишда 
ўз ваколатлари доирасида 
ишларни амалга оширмоқ-
да. Яқинда яна бир янги 
ташаббус амалга ошди. Ви-
лоят маслаҳати депутатлари 
минтақанинг 17та шаҳар ва 
туманларини оралаб, аҳоли-
га ҳисобот берди. Шулардан 
Чордара, Келес, Тулкибош 
туманлари ва Арис шаҳри-
даги учрашувларда иштирок 
этдим.

Мақсадимиз – фуқаро-
ларни ташвишга солаётган 
масалаларни тинглаб, улар-
ни ҳал қилишга ижобий таъ-
сир кўрсатиш ҳамда амалга 
оширилган ишлар юзасидан 
ахборот бериш эди.

А ҳоли билан бевоси -
та учрашув муаммоларни 
аниқлаш имконини беради. 
Фуқаролар томонидан кўп-
роқ ижтимоий соҳага оид 
муаммолар кўтарилди. Яъни, 
спорт майдончаси, маданият 
уйи, соғликни сақлаш муас-
сасаларини қуриб бериш 
сўралди. Шунингдек, ичимли 
сув, сифатли йўл, тезкор 
интернет, электр энергияси, 
табиий газ, бандлик каби ма-
салалар ҳам кўтарилди.

Бугунги кунда ҳар бир 
учрашувда илгари сурилган 
масалалар баённомага кири-
тилиб, улар юзасидан тегиш-
ли чоралар кўрилди. Айни 
кунда муҳим 23та масалани 
доимий назоратга олдик. 
Унинг баъзилари ечимини 

топган, аҳоли миннатдорчи-
лик билдирмоқда.

Умуман, халқ ноиблари-
нинг учрашувларда назорат-
га олган барча масалалари 
келгусида босқичма-бос-
қич ҳал қилинади. Улар ҳал 
этилгунга қадар назорати-
мизда бўлади.

Туркистон минтақасига 
сармоядорлар жалб қилишга 
“Turkistan Invest” салмоқли 
ҳисса қўшмоқда. 9та индуст-
риявий минтақада сармоя-
дорлар ва тадбиркорларга 
имтиёзлар яратиш кўзда 
тутилган. Фикримизча, ушбу 
иқтисодий минтақаларнинг 
фаолиятини имкон қадар 
кучайтириш лозим. Масла-
ҳат депутатлари ҳам аҳоли 
билан учрашувда “Ишсизга 
балиқ берма, қармоқ бер” 
ақидасига таяниши керак. 
Бу – фуқароларни ишлашга 
рағбатлантириш, тадбир-
корликни тарғиб қилиш, рас-
миятчилик тўсиқларидан қут-

қариб, уларга йўл кўрсатиш 
демакдир.

Ушбу вазифаларни амал-
га ошириш учун бизда захи-
ра ҳам, имконият ҳам мав-
жуд. Энг муҳими, элимиз-
да барқарорлик ва тинчлик 
ҳукмрон. Шунинг учун, ҳозир 
жаҳонда турли геосиёсий 
ҳодисалар рўй бериб, дунё 
ҳамжамияти оғир даврларни 
бошдан кечираётганда, эли-
миз сармоя киритгани боис 
қулай мамлакатга айланган.

Демак, хорижий сармоя-
лар жалб қилишда фаол ҳа-
ракат қилиб, қулай шароит-
ларни яратишга интилиши-
миз керак. Элимизга сармоя 
қанчалик кўп жалб этилса, 
шу қадар иқтисодиётимиз 
юксалишини  ёдда тутмоғи-
миз даркор.

Н. АБИШОВ,
Туркистон вилоят 

маслаҳатининг раиси.

– “14 март – Саломлашиш 
– амал байрами” куни минта-
қадаги таниқли санъат, спорт 
соҳаси вакиллари кекса авлод 
вакилларининг хонадонларига 
бориб, йил боши билан қутлайди. 
Омонлик тилаб, саломлашади. 
Шу куни “Наврўз – яхшилик жар-
чиси” челленжи уюштирилади. 15 
март куни “Наврўз – меҳрибонлик 
байрами” сифатида нишонлана-
ди. Шу куни туман, шаҳарларда, 
қишлоқларда кам таъминланган 
оилаларга, имконияти чекланган 
фуқароларга ёрдам кўрсатиш 
мақсадида хайрия тадбирлари 
уюштирилади. Бундан ташқари, 
меҳнат фахрийлари, Қаҳрамон 
оналарни эъзозлаш мақсадида, 
“Кекса авлодни қадрлайлик” тад-
бири ташкил қилинади, – деди 
бошқарма раҳбари. 

Шунингдек, 15 март куни – 
Туркистон шаҳридаги “Конгресс 
холл” мажмуасида вилоят ҳо-
кимлиги, айтишув усталари, тер-

мачиларнинг халқаро уюшмаси 
ташкилотчилигида Туркистон ва 
Жамбил вилояти оқинлари, тер-
мачилари ўртасидаги жамоавий 
санъат беллашуви уюштирила-
ди.

– 16 март куни – “Наврўз – 
анъаналарнинг янгиланиши” 
мавзуидаги ташаббус билан бар-
ча маданият муассасаларида 
миллий анъаналарни янгилайди-
ган саҳна кўринишлари уюшти-
рилади. 17 март куни эса “Наврўз 
– тарбиянинг боши” мавзуида 
барча мактабларда тадбирлар, 
ҳунармандлар ва рассомларнинг 
кўргазмалари ташкил қилина-
ди. Бундан ташқари, шароити 
оғир оила болалари, имконияти 
чекланган болаларга ёрдам кўр-
сатилади. 18 март – “Туркистон 
– туркий оламнинг сайёҳлик пой-
тахти” мавзуида 9.00дан бошлаб, 
вилоят давлат хизматчиларининг 
миллий либос кийиш челленжи 
бошланади. Шунингдек, “Карвон 

сарой” мажмуасида улкан тадбир 
ўтади, – деди Азимхан Серикули. 

Матбуот анжуманида қатнаш-
ган вилоят маданият ва халқ 
ижодиёти маркази директори 
Мейиржан Алиакбаров 19 март 
куни – “Наврўз – янгиланиш ва 
тотувликнинг дебочаси” шиори 
остида кўчат ўтқазиш тадбири 
ўтказилишини маълум қилди. Шу 
кунги тадбирлар “Наврўз дуоси” 
анъанаси билан якунланади.

– 20 март – “Миллий спортни 
улуғлаш” кунида ҳудудлардаги 
спорт мажмуалари ва отчопар-
ларда миллий спорт турларидан 
мусобақалар уюштирилади. 21 
март куни “Хуш келдинг, Наврўзи 
олам!” шиори остида “Карвон 
сарой” мажмуасида байрам тад-
бирини ўтказиш кўзда тутилган. 
22 март “Улуснинг улуғ куни – 
Наврўзи олам!” мавзуида марка-
зий майдонлар, истироҳат боғла-
рида кўргазмалар, концерт дас-
турлари, миллий спорт ўйинлари 
байрамга ўзгача шукуҳ бағиш-
лайди . 23 март куни эса “Наврўз 
– тозалик ойнаси!” шиори билан 
шанбаликлар уюштирилади, – 
деди Мейиржан Нурғалиули.

Вилоят минтақавий 
алоқалар хизмати. 

Шукрона куни муно-
сабати билан “Мурагер” 
тинчликпарварлик шарт-
номаси ҳарбий кучлари” 
жамоат бирлашмасининг 
Сайрам даҳаси бўлими 
ташаббуси билан Ю. Са-
рёмий номидаги 107-сон-
ли мактабда “Ёш аскар” 
ҳарбий-ватанпарварлик 
мусобақаси уюштирилди. 
Унда даҳадаги 12та мак-
таб жамоаси автоматни 
сочиб-йиғиш, турникда 
тортиниш, арқон тортиш 
сингари машқларда ўза-
ро беллашдилар.

Тадбирни “Мурагер” жамоат 
бирлашмасининг Туркистон 
вилоят бўлими раиси Исмоил 
Омонқулов, Шимкент шаҳар бў-
лими раиси Ержан Жуманов, 
Қоратов тумани бўлими раиси 
Жумабой Ҳасанов, Сайрам да-
ҳаси бўлими раиси Зокиржон 
Тўйматов очиб, ёшлар онггида 
ватанпарварлик туйғусини ку-
чайтиришда жамоат бирлашма-
сининг аҳамияти ҳақида гапириб 
беришди ва мусобақа қатнашчи-
ларига муваффақият тилашди.

Қизиқарли ва тортишувларга 
бой ўтган беллашув якунида 
бошланғич ҳарбий тайёргарлик 
фани ўқитувчиси Дониёр Абдука-
римов етакчилигидаги Муқимий 
номли 105-сонли мактаб жамоа-
си 1-ўринни эгаллади. 2-ўрин 
Отабек Нуржанов етакчилиги-
даги “Астана” мактаби жамоаси, 
3-ўринни эса Рустам Ҳодиматов 
етакчилигидаги 107-мактаб-лице-
йи жамоаси қўлга киритди. 

Мусобақа ғолиб ва совриндор-
ларига махсус кубок, фахрий ёр-

лиқ ва ташаккурномалар топши-
рилди. Тадбирни юксак савияда 
уюштирган Зокиржон Тўйматов, 
Аббос Шомирзаев, Каримқул 
Зариббоев, Қобилжон Умаров, 
Ғафуржон Тўламатов, Орзимат 
Ашурматов, Рустам Ҳакимши-
қов, Равшан Ҳакимшиқов ва 
Толиббой Раҳмонқуловга тадбир 
иштирок чилари миннатдорчилик 
билдиришди.

Хуршид ҚЎЧҚОРОВ. 

Сариоғоч туманида  шифо-
бахш минерал ва термал сувлар 
билан даволашга мўлжалланган 
янги сиҳатгоҳлар очилмоқда. 
Сариоғоч санаторийларига таш-
риф буюрувчилар сони йилдан 
йилга ортиб бормоқда. Аҳоли-
нинг даволаш масканларига та-
лаби ошмоқда. Шу боис, сиҳат-
гоҳлар ҳам кўпаймоқда.

Куни кеча туманда олтмишинчи соғ-
ломлаштириш муассасаси – «Katiya 
Grand Plaza» сиҳатгоҳи очилди. Унинг 
очилиш маросимида туман ҳокими 
Арман Абдуллаев иштирок этиб, рам-
зий тасмани қирқди. Сиҳатгоҳнинг 
фаолияти билан танишиб, тадбиркор 
Турсинхан Қусбековга келгуси ишла-
рида муваффақиятлар тилади.

Таъкидлаш жоизки, санаторий за-
мон талабларига жавоб беради. 160-
200 нафар дам олувчига мўлжаллан-
ган. Бу ерда 85 киши доимий иш билан 
таъминланган.

Сариоғоч тумани ҳокимининг
 матбуот хизмати.

Жорий йил март ойида Туркистонда кенг кўламли 
маданий ва сайёҳлик тадбирлари режалаштирил-
ган. Унинг ўтиш жараёни вилоят ҳокими Дархан 
Сатибалди раислигидаги йиғилишда муҳокама қи-
линди. Вилоят раҳбари Улуснинг улуғ кунини юқори 
савияда ташкил этиш юзасидан мутасадди ташки-
лотлар раҳбарларига топшириқлар берди.

“ЁШ АСКАР” ҳарбий машқлар мусобақаси

– Умуман олганда, Нав-
рўз байрамида туманлар, 
шаҳар ҳокимликлари ва 
барча бошқармалар ишти-
рок этишлари керак. Туман, 
шаҳардаги тадбирлар ҳам 
рисоладагидек ўтсин. Ҳу-
нармандлик бўлимлари ва 
мусаввирлик санъати кўр-
газмасини ўтказиш керак, 
– деди Дархан Сатибалди.

Тадбирда вилоят ма-
даният ва сайёҳлик бош-
қармаси раҳбари Азимхан 
Қўйлибаев маъруза қилди. 
Унинг айтишича, ўтган йили 
Наврўз байрами юксак са-
вияда ташкил қилинди. Бу 

йилдан эътиборан Наврўз 
байрами барча минтақа-
ларда «Саломлашиш » анъ-
аналари билан бошланади. 
Айни пайтда байрам тад-
бирлари режаси тузилмоқ-
да. ҚР Президенти маъму-
риятининг кўрсатмаларига 
мувофиқ, Наврўз байрами 
жорий йили ҳам минтақада  
пойтахтнинг маънавий ва 
тарихий номи мазмунини 
чуқур шакллантириш мақса-
дида 10 кун нишонланади.

Вилоят ҳокимининг 
матбуот хизмати.

УЛУСНИНГ УЛУҒ КУНИ 
ШОДИЁНАСИ

НАВРЎЗ 10 КУН НИШОНЛАНАДИ

Жорий йилда вилоятимизда Наврўз байрами 10 кун да-
вомида нишонланади. Бу халқимизнинг азалдан келаётган 
анъанаси. 14-23 март кунлари оралиғида “Саломлашиш куни 
– амал байрами”, “Ғамхўрлик байрами” сингари тадбирлар 
ўтади. Буни вилоят маданият ва сайёҳлик бошқармаси раҳба-
ри Азимхан Қўйлибаев маълум қилди.

Бугун жамиятнинг саводхонлиги ошган, сиёсий фаоллиги юксак. Ушбу тамойил-
лар эътиборга олиниб, Давлат раҳбари Қасим-Жўмарт Тўқаевнинг ташаббуси билан 
икки йил мобайнида муҳим сиёсий ислоҳотлар амалга оширилди. Вилоятимизда 
2023 йил 19 мартда Туркистон вилоят маслаҳатига сайловлар ўтиб, янги маслаҳат 
ташкил этилди. Давлат раҳбари VIII чақириқ Парламентнинг биринчи сессиясида 
галдаги режаларни тасдиқлади. Бунда сайловнинг, сайланган маслаҳат депутатла-
рининг ўрни алоҳида, қолаверса, масъулият юки салмоқли.

Маслаҳат депутатлари – 
туманларда

ОЛТМИШИНЧИ 
СИҲАТГОҲ ОЧИЛДИ

Туркистон вилояти-
да туман, шаҳарлар-
ни ободонлаштириш, 
кўкаламзорлаштириш 
ва тозалик ишлари 
қ а т ъий н а зора т г а 
олинган. Туркистон 
вилояти ҳокими де-
вонининг девон маж-
лисида мазкур соҳа 
масалалари муҳока-
ма қилинди. Вилоят 
ҳокими Дархан Сати-
балди кўкаламзор-
лаштириш ишлари-
нинг моҳиятига тўхта-
либ, тозаликка доир 
режани сифатли уд-
далашни топширди. 



 Қозоғистон армиясида 12 мингдан зиёд  хотин-қизлар хизмат қилмоқда.

Тойир Абдувалиев ўрта мак-
табни аъло баҳолар билан 
тамомлаб, Тошкент давлат уни-
верситетига ўқишга қабул қи-
линди, лекин оилавий шароити 
туфайли 2-босқичдан бошлаб 
сиртдан ўқиб, ота-онасига ёр-
дам бериш, ука-сингилларига 
ўқишда ёрдамлашиш мақсади-
да уйга қайтиб келди. Дорил-
фунунни 1978 йили тамомлаган 
Тойир Абдувалиев шу йили Ка-
риз қишлоғи юқори қисмидаги 
норуда материаллар комбина-
тига ишга кирди. Корхонанинг 
касаба уюшмасини бошқарди.

– Ҳар бир инсон қандай касб 
эгаси бўлмасин, зиммасидаги 
вазифани масъулият, садоқат 
ва меҳр билан адо этганини 
хуш кўраман, бундайларни ҳур-
мат қиламан, – деб таъкидлади 
Т. Абдувалиев.

Дарҳақиқат, оғамиз фарзанд-
лари, укалари, невараларига 
нисбатан ниҳоятда талабчан, 
доимо уларга ўгит-насиҳатла-
рини айтиб, маслаҳат беради.

 Т. Абдувалиев қабулига 
келган инсонга ким бўлишидан 
қатъиназар қонун доирасида 
ёрдам бериш, яхшилик қилиш-
ни мақсад қилиб қўйган.

Т. Абдувалиев улуғ фази-
латлар эгаси. Ислом динининг 
барча фарз амалларини тўлиқ 
адо этган.

2020 йилдан бошлаб Туркис-
тон шаҳар ҳокимлиги тасарру-
фидаги «Бирлик» кичик тумани 
шўъбасига раҳбарлик қилмоқ-
да. Жонкуяр, Арис–Туркистон 
канали устидан кўприк қурили-
шига раҳбарлик қилди.

Қишлоқнинг юқори, ўрта ва 
қуйи қисмида болалар ўйинго-
ҳи, спорт майдони қурилишига 
камарбаста бўлди. Қабристон-
ни, йўлларни ободонлаштириш, 
аҳолини газ, тоза сув билан 
таъминлаш, яъни водопровод 
қувурларини тортиш, оқава сув 
иншооти қувурларини ишга 
тушириш, шунингдек, кўчалар-
даги пиёдалар йўлагини барпо 
этиш каби ишларга бош-қош 
бўлмоқда.

Мактаб ўқитувчилари, ўқув-
чиларини, шўъба ходимларини 
«Жанубий Қозоғистон» газета-
сига уюшқоқли обуна қилишда 
муносиб ҳисса қўшиб ибрат 
бўлмоқда. Орден ва медаллар 
соҳиби Тойир хожи Абдува-
лиевнинг холис хизматлари 
шаҳар ва вилоят ҳокимлиги 
томонидан муносиб тақдирла-
ниб, мақтов ёрлиқлари соҳиби 
бўлган.

Т. Абдувалиев пири бадав-
лат оила соҳиби, қадрли ота, 
суюкли бобо. Умр йўлдоши 
Тунжир ая билан 3 ўғил, 1 қиз, 
21 неваранинг эл корига камар-

баста инсон сифатида камол 
топишида меҳнатлари бисёр. 
Иқтидорли тўнғич невараси 
Абдулҳамид қорилик мақоми-
га эга бўлди, невараси Ойша 
Тошкентда ўтказилган халқаро 
таэквандо мусобақасида фахр-
ли биринчи ўринни эгаллади.

 Фарзандларининг барчаси 
ўз оилаларида бахтли ҳаёт ке-
чирмоқда.

 70 ёшни қарши олаётган 
Тойир ҳожи Абдувалиевга "Бир-
лик" кичик тумани аҳолиси 
номидан узоқ умр, мустаҳкам 
саломатлик, бахту саодат ти-
лаймиз. Унинг фидойиликка 
йўғрилган ҳаёт йўли ёшлар 
учун намунадир.

Ҳасан ШЕРМАТОВ,
 Туркистон вилояти ва 

шаҳар оқсоқоллар, одил 
бийлар ҳайъати аъзоси.

Ойхон АҲМЕДОВА,
фахрий устоз.

Та с в и р л а р д а :  То й и р
Абдувалиев вилоят оқсоқоллар 
ҳайъати ва Носир Фозилов но-
мидаги мактаб жамоаси билан.

Ш. МАДАЛИЕВ
суратга олган.

Тўйхат ўрнида ЭЛ КОРИГА 
КАМАРБАСТА ИНСОН

Вилоят маркази Туркистон 
шаҳрининг «Бирлик» кичик 
туманида сартарошлар суло-
ласи анча йиллардан буён ўз 
ҳунарлари билан элга хизмат 
қилиб келмоқда. Элда нуфуз-
ли Абдували халфа невара-
си, саховатли фидойи инсон 
Тойир оғамиз муборак 70 ёш-
ни қаршиламоқда. Туркистон 
шаҳри, вилоятида бу инсонни 
барча танийди, қадрлайди.

Тойир ака серфарзанд оила-
да ўсиб-улғайган. Оиладаги 10 
фарзанднинг иккинчиси, 1954 
йили 29 мартда Бобохон ота ва 
Тунжир ая хонадонида дунёга 
келган. Отаси темир йўлда па-
ровоз ҳайдовчиси, онаси эса 
фарзандлар тарбияси билан 
банд бўлган.

Устоз, мураббийсиз қолса бу замон,
Зулматдан қора бўларди бу жаҳон.

А. Жомий.

Дарҳақиқат устозлар, муаллимлар ва му-
раббийлар жамиятни илму фан, одобу ахлоқ 
ва бошқа барча эзгуликлардан хабардор қи-
либ турадилар.

Эски Иқон қишлоғидаги Ал-Форобий номли 
умумтаълим ўрта мактабида “Замонавий муал-
лимнинг касбий маҳоратини ривожлантириш” 
мавзусида семинар ўтди.

Мақсад – давр муаллимлари олдида ёш ав-
лодни янгиланган билим асосида илмга қизиқи-
шини орттириш, шу билан бирга, ўзаро ҳамжи-
ҳатликда тажриба алмашишдан иборатдир.

Тадбирда мактабимиз ўқитувчилари – рус 
тилидан Моҳидил Тожиматова 7-“Б” синфда, қо-
зоқ тили ва адабиёти фанидан Муҳайё Раупова 
4-“А” синфда, бадиий меҳнатдан Мафтуна Бо-

ботоева 7-“Д” синфда, инглиз тилидан Зулайҳо 
Ҳабибуллаева 6-“В” синфда, биология фанидан 
Абдулла Юнусов 7-“Ə”синфда, табиатшунослик-
дан Мавлуда Ўмарова, 5-“Г” синфда, ўзбек тили 
ва адабиётдан Назокат Абдуҳаллоқова 8-“Е” 
синфда, Фотима Аббосова инглиз тилидан 6-“Ə” 
синфда, Ўктам Йўлдошев тарихдан 6-“В” синфда 
замонавий услубда дарслар ўтди. Семинарнинг 
юксак даражада ўтишига мактаб директори М. 
Мамадалиева ҳамда директор ўринбосари Э. 
Норметованинг хизматлари беқиёсдир.

Устозларимизга ёш авлодни тарбиялашдек 
ҳам шарафли, ҳам машаққатли касбларида ул-
кан зафарлар тилаб қоламиз.

Элвира НОРМЕТОВА,
Ал-Форобий номли мактаб директорининг 

касбга йўналтириш бўйича ўринбосари.

Тасвирда: тадбирдан лавҳа.

 УСТОЗЛАР ХИЗМАТИ � 
БУЮК ШАРАФ

Тажрибали устоз Мақсу-
да Мамадалиева раҳбарлик 
қилаётган Ал Форобий ном-
ли умумтаълим мактабида 
ўқувчиларнинг билимини 
оширишга қаратилган тад-
бирлар мунтазам ўтказиб 
турилади.

Шиддатли замонамизда 
ўқувчиларнинг фанга иштиё-
қи, компьютер билан ишлаш 
фаоллигини ошириш муҳим. 
5-11-синф ўқувчилари иштирок 

этган информатика ҳафталиги 
шу йўналишдаги тадбирлар-
дан бири бўлиб эришилган 
ютуқлар таҳлил қилинди, янги 

режалар белгиланди. Ҳаф-
таликда фаол иштирок этиб, 
қизиқарли очиқ дарслар ўт-
казган Рашид Бобоев, камина, 

Дилноз Бойжонова, Шоҳида 
Абубакирова, Қувонч Олимов, 
Жўрабек Холметов каби устоз-
ларнинг саъй-ҳаракатлари таҳ-
синга сазовор. Ижодий мушо-
ҳада қилиш, хулоса чиқариш, 
ўқишга рағбатни шакллан-
тиришда яхши натижаларга 
эришилди, барча белгиланган 
тадбирлар ўз вақтида ҳамда 
талаб даражасида ўтказилди. 

Мухтабар ЗУППАРХОНОВА,
 Ал-Форобий номли 

умумтаълим мактабининг 
информатика муаллимаси.

Эски Иқон қишлоғи.

Тасвирларда: тадбирдан 
лавҳалар. 

Обуначиларимиз орасида 

АҲАМИЯТИ ЗАЛВОРЛИ 
ФАН ҲАФТАЛИГИ

2024-2025 йилларда Сай-
рам туманида умумий қийма-
ти 593,3 млрд. тенге бўлган 
20та сармоявий лойиҳани 
амалга ошириш режаланган. 

Натижада 3 762 янги иш 
ўрни очилади. Шу кунларда 
улардан 18таси ишга туширил-
ган бўлиб, 2 652 фуқаро дои-
мий иш билан таъминланди. 
Бу ҳақда Сайрам тумани ҳо-
кими Арман Сабитов маълум 
қилди.

– Сармоявий лойиҳалардан 
“Neo Life Clinik” тиббиёт-соғ-
ломлаштириш маркази ишга 
туширилиб, 60та янги иш ўрни 
яратилади. Шунингдек, жорий 
йилда “Shagyr Agro Group” МЧБ 
900 млн. тенге қийматидаги 
мева-сабзавот омборини ишга 
туширишни режалаштирмоқ-

да. У ерда 20 киши доимий иш 
билан таъминланади. Бундан 
ташқари, туманда чорвачи-
лик кластери ташкил этилади. 
Умуман олганда, 2023 йилда 
туманга 51,6 млрд. тенге миқ-
дорида сармоя жалб қилиниб, 
бу 2022 йилга нисбатан 14,1 
фоизга кўпдир, – деди туман 
раҳбари. 

Сайрам туманида барча 
аҳоли манзиллари ичимли сув 
ва электр энергияси билан 
тўлиқ таъминланган. Бундан 
ташқари, туманнинг 88 фоизи 
табиий газдан фойдаланади.

Брифинг
САРМОЯ ИªТИСОДИЁТГА ДОЯ

Жорий йил Тўлебий туманида умумий қий-
мати 1,2 млрд. тенге бўлган сув-электр стан-
циясининг қурилиши бошланади.

Қуввати 3,2 мВт/соат бўлган станция 24 ки-
шини иш билан таъминлайди. Кенг кўламли ло-
йиҳа 2025 йилда фойдаланишга топширилади. 
Бу ҳақда Тўлебий тумани ҳокими Тўлеген Телға-
раев маълум қилди.

Бундан ташқари, Тўлебий туманида “Қишлоқ 
омонати” лойиҳаси доирасида ўтган йили 193та 
лойиҳа молиялаштирилди. Жорий йили эса 
279та лойиҳага имтиёзли насиялар ажратиш 
режаланган. Тумандаги 55 аҳоли манзилининг 
54таси, яъни 98,2 фоизи тоза ичимли сув билан 
таъминланган. Таъкидлаш жоизки, ҳудуд 100 
фоиз табиий газ билан таъминланган.

СУВ ЭЛЕКТР СТАНЦИЯСИНИНГ 
ҚУРИЛИШИ БОШЛАНАДИ

Ўтган йили Сариоғоч тума-
нида қишлоқ хўжалиги маҳ-
сулотлари ишлаб чиқариш 
ҳажми 135,8 млрд. тенгени 
ташкил этди. 

Жорий йил эса ушбу кўр-
саткични 149,4 млрд. тенгега 

ошириш режалаштирилган. Бу 
ҳақда туман ҳокими Арман Аб-
дуллаев маълум қилди. 

Бугунги кунда туманда 1,7 
млрд тенгелик иккита лойи-
ҳа йўлга қўйилди. Улар “Бес 
қара” МЧБнинг кушхонаси ва 
“Saryagash keramzit” МЧБ ке-
рамзит ишлаб чиқариш лойи-
ҳаси. Бундан ташқари, “Құл-
пынай” лойиҳаси доираси-
да Жартитўбе ва Тўнкерис 
қишлоқларида 40 оила грант 
олиб, 62 одам доимий иш би-

лан таъминланди. Ўтган йили 
туманда 232та янги иш ўрни 
очилиб, имконияти чекланган 
405 нафар фуқаро иш билан 
таъминланди. Шунингдек, 2023 
йилда 9та сармоявий лойиҳа 
амалга оширилди, 186 киши 
иш билан таъминланди, – деди 
туман ҳокими.

Туман раҳбарининг сўзлари-
га кўра, ўтган йили тумандаги 
50та ички йўл таъмирланган.

Майсара САФАРОВА.

Сирдарё бўйидаги 
Кўксарой сув омбо-
ри яқинидаги аҳоли 
манзиллари Туркис-
тон, Кентов, Арис, 
Ўтрор, Чордара, Мақ-
таарал, Келес туман-
ларида дезинсекция 
тадбирлари ўтказиш 
учун жорий йил 655,9 
млн. тенге ажратили-
ши кутилмоқда.

 Бу ҳақда вилоят 
энергетика ва уй-жой 
коммунал х ў жалиги 
бошқармаси раҳбари 
Руслан Муздибеков 
маълум қилди. 

Шунингдек, бугунги 
кунда пудратчи “За-
щита растений-К” МЧБ 
томонидан илмий гуруҳ 
ташкил этилиб, унинг 
таркибига ҚР Зоология 
институтининг катта 
илмий ходими Қаршиға 
Кўшкимбаев ва бошқа 
малакали мутахассис-
лар жалб этилган. 

Майсара 
САФАРОВА.

ДОРИЛАШ ИШЛАРИ 
АМАЛГА ОШИРИЛАДИ

ҚИШЛОҚ РИВОЖЛАНСА, 
ЮРТ ФАРОВОН БЎЛАДИ

Janubiy.kz Баҳор айёми муборак бўлсин!

Азиз ва мўътабар аёллар! 
Сизларни яъни, садоқат, меҳр-муҳаб-

бат, назокат ва латофат каби нозик 
туйғулар тимсоли бўлган барча она-
хонларимиз, опа-сингилларимиз, дилбар 
қизларимизни эзгулик ва гўзаллик шо-
диёнаси 8 Март – Халқаро хотин-қизлар 
шодиёнаси билан самимий муборакбод 
этаман. Сизларга узоқ умр, сиҳат-сало-
матлик, оилангизга хотиржамлик тилай-
ман. Ҳеч қачон кўзингиз ёшланмасин. 

Зеро, аёлни қадрлаган инсон унинг кў-
зидан ҳеч қачон ёш оқишига йўл қўймайди 
ва уларнинг доим яшнаб юришлари учун ҳаракат қилади. Мушти-

пар ва қадрли аёлларимиз доим бизнинг бахтимизга соғ-омон 
бўлинг. Сиз туфайли олам мунаввар, бетакрор ва гўзал. Юзин-
гиздан кулгу, табассум, баҳорий хуш кайфият аримасин.

Барчангизга мустаҳкам сиҳат-саломатлик, бахт-саодат, 
хонадонларингизга тинчлик ва осойишталик, файзу барака 
тилайман.

Икромжон ҲОШИМЖОНОВ,
ҚР ўзбек этномаданият бирлашмаларининг

“Дўстлик” ҳамжамияти раиси.

Жорий йилда Қадимий Хива (Ўзбекистон)га  ислом оламининг сайёҳлик пойтахти мақоми берилди. 

Сиз туфайли олам мунаввар
Вилоятимизда истиқомат 

қилаётган нафақа ёшидаги 
нуроний онахонлар, тижорат 
соҳасидаги тадбиркор ҳамда 
мактаблар, шифохоналардаги 
заҳматкаш муаллима қиз-ке-
линлар, эл соғлиги учун камар-
баста бўлаётган Ибн Сино 
издошлари, турли соҳаларда 
Туркистон вилояти равнақига 
самарали меҳнатлари билан 
муносиб ҳисса қўшаётган Сиз 
азизларни кўкламнинг кўркам 
айёми – 8-Март Халқаро хотин-қизлар байрами билан 
қадрдон нашримиз, ҳар биримиз обуна бўлишимиз зарур 

бўлган «Жанубий Қозоғистон» газетаси орқали мубо-
ракбод этиб, мустаҳкам саломатлик, бахт-саодат, 
узоқ умр, барака ва хотиржамлик тилаймиз. Аёл – 
уйнинг чироғи, деб бежиз айтилмаган. Сизлар борки, 
ҳаёт мунаввар ва файзли.

Баҳодир ИРИСМЕТОВ,
Туркистон вилоят ўзбек 

этномаданият бирлашмаси раиси,
Қозоғистон халқи 

Ассамблеяси аъзоси.

Байрам муборак!
Муҳтарама онахонлар, мунис 

опа-сингиллар! 8-Март – Халқа-
ро хотин-қизлар куни билан чин 
қалбимдан табриклайман. Баҳор, 
янгиланиш, гўзаллик байрами – 
барчамизга шодлик келтирсин. 

Халқимиз доим оналарни, аёлла-
римизни доим эъзозлаб, эҳтиром 
кўрсатиб келган.

Муҳтарам онахонларимиз, син-
гилларимиз жамиятимизнинг бар-
ча жабҳаларида жавлон уриб меҳ-
нат қилмоқда. Аёл қўли теккан соҳа борки, тараққий этади, 

гуллайди. Сизлар ҳаётимизнинг мазмунисиз, оиламиз-
нинг хотиржамлиги, ҳаловати рамзисиз. Миллатнинг 
заковатли фарзандларини камолга етказаётган онахон-
ларимиз бахтимизга омон бўлишсин. Хонадонларимизни 
бахт, барака ҳаловат тарк этмасин. Доимо омон бўлинг, 
азизлар! 

Тоҳир НИШОНБОЕВ,
Шимкент шаҳар ўзбек

 этномаданият бирлашмаси раиси.

Бахтимизга доимо 
омон бўлинг!

Ўзбекистон халқ ёзувчи-
си, таниқли адиб Ўткир Хо-
шимов устозларни чарх-
палакка қиёслаган эди. Ус-
тозлар ўз шогирдларини 
сув томчилари мисол катта 
ҳаётга кузатиб қўядилар. 

Шу мисраларни такрор-так-
рор ўқиганимда, кўз ўнгимга ўз 
онам, устозим – Назира Бўро-
нова келаверади. 

Онам Назирахон Тошкент 
Давлат университетининг фи-
лология факультетини муваф-
фақиятли тамомлаб, 40 йил 
давомида ўзбек тили ва ада-
биётдан дарс берди. Ҳар бир 
дарсини кучли ҳиссиёт, зўр 
билим билан ўтди. Турбат қиш-
лоғидан чиққан машҳур шоир 
Баҳодир Собитнинг синглиси 
Назира Ўринбой қизи ажойиб 
шеърлар муаллифи, шижоат-
ли аёл, оила қўрғонининг бе-

касидир. Отажоним Азимхўжа 
билан 46 йилдирки, ҳаётнинг 
аччиқ-чучугини бирга тотиб, уч 
ўғил, икки қизни вояга етказиб, 
уларнинг ҳаётда ўз ўрнига эга 
бўлишида улкан ҳисса қўшиш-
ди. Тўнғич фарзанди Олимхў-
жа «Чемпион» газетасида бош 
муҳаррир, Одилхўжа, Оқилхў-
жа, камина ва синглим Назокат 
онамизнинг касбини танлаб, 
ёш авлодга таълим ва тарбия 
бериб келмоқдамиз. 

Онажоним нафақат кучли 
билим соҳибаси, балки зако-
ватини, ҳаётий тажрибасини 
онгимизга осонгина сингдира 
оладиган, ҳар жиҳатдан ўрнак 
бўладиган қалб эгасидир. Биз, 
фарзандлар, онамизни ҳар 
бир ишда маслакдош, меҳри-
бон волида сифатида яхши 
кўрамиз ва фахрланамиз.

Қазиғурт туман ўзбек этно-

маданият бирлашмасининг 
доно маслаҳатчиси, қишлоқ 
ўзбек хотин-қизларининг эъ-
зозли саркори, устоз-шоира, 
ажойиб тилшунос Назира она-
жонимни 8 март – Халқаро 
хотин-қизлар байрами билан 
табриклайман. Ҳамиша элу 

юрт ардоғида, фарзандлар ва 
набиралар эъзозида бўлиб, 
узоқ умр кўринг. 

Наргиза БЎРОНОВА, 
Туроб Тўла номли

 умумтаълим
мактабининг бошланғич

 синф ўқитувчиси.

ЧАРХПАЛАККА ҚИЁСЛАНГАН КАСБ

Обод опа асли туркистон-
лик. Кариз қишлоғида тавал-
луд топган, кейинчалик оила-
лари Тошкентга кўчиб кетиш-
ган, Чиноз туманига қарашли 
Олмазор қишлоғида яша-
ган. Шу қишлоқдаги 15-сон-
ли мактабни ва Тошкентдаги 
Низомий номли педагогика 
институтининг ўзбек тили ва 
адабиёти факультетини та-
момлади. Меҳнат фаолиятини 
ўзи ўқиган мактабда ўқитувчи 
сифатида бошлади. Навоий 
ижоди, унинг асарларининг 
сир-асрорини шогирдлари 
қалбига сингдира бошлади. 
Обод опанинг хонадонида эс-
ки ўзбек алифбосида битил-
ган Навоий ғазалларидан шоҳ 
асари “Хамса” бор эди. Дада-
си бу асарларни ўқиб, қизла-
рига маъносини тушунтирар-
ди. Бу ҳақда, Обод опа шун-
дай деди: “Отам Навоийнинг 

ҳар бир асарининг мазмунини 
тушунтирардилар. Ота-онам 
илм сирларини мукаммал 
эгаллаган инсонлар эди.

Тақдир тақозоси билан Қо-
зоғистоннинг Сайрам қишлоғи 
фарзанди Абдуҳошим Абду-
каримов билан турмуш қурди. 

Абдуҳошим ака ва Обод 
опа 2 ўғил 4 қизни тарбиялаш-
ди. Бугунги кунда фарзанд-
лари эл корига камарбаста 
инсонлар, яхшигина оила со-
ҳиблари. Қизлари Саодат, 
Лазокат, Санобар, Назокатлар 
билан бирга фарзанду наби-
ралар тарбияси билан банд. 
Ўғли Абдумуталлиб ҳарбий 
мутахассис. Абдураҳмон ҳам 
ўз касбининг фидойиси. Қи-
зи Назокат боғча мудираси. 
Обод опанинг келинлари Ино-
батхон, Шоирахон тиббиёт 
соҳасида меҳнат қилишади.

 Бугунги кунда 80 ёшни қар-
шилаётган қадрли устоз, не-
вараларининг меҳрибон буви-
жони, фарзандларининг суюк-
ли онажони Обод онахонга 
узоқ йиллар уйнинг тўрида, 
қалбнинг қўрида, ука-сингил-
ларининг эъзоз-эҳтиромида 
умргузаронлик қилишларини 
тилаб қоламиз. Меҳр булоғи-
дан қасрлар қурган онажони-
мизга узоқ умр тилаймиз. 

Ойхон АҲМЕДОВА, 
фахрий устоз.

 НАФОСАТ ГУЛШАНИНИНГ 
БОFБОНИ

Мен сизга ҳикоя қилаётган инсон бугунги кунда 80 
ёшини қаршилаётган табаррук устоз, меҳрибон она-
хон, невараларининг қадрли бувижониси Обод опа 
Абдуллаевадир.

Онажон, мен сизни баҳорга 
қиёслайман. Баҳорда борлиқ 
олам янгиланиб, бетакрор 
қиёфа касб этади.

Ойижон, ёшингиз довонлардан 
ошиб, йиллар кучини кўрсатиб, 
юзингизга ажинлар солса-да, сиз 
ёлғизгина ўғлингизнинг мангу 
баҳорисиз. Ҳа, менинг келажагим 
пойдевори мустаҳкам бўлишига, 
заковат булоғидан сув ичишга 
ўргатган, илм чўққисига олиб чиқ-
қан, тўғри йўлни кўрсатган сиз, 

онамсиз, сиздек ёзувчи-шоир 
бўлмасамда, юракдаги дил изҳор-
ларимни қоғозга туширмоқдаман.

Ҳаётнинг аёвсиз тўсиқлари 
ва синовларига дуч келганимда, 
сизнинг “болажоним, ҳаёт йўлла-
ри текис эмас, ўнқир-чўнқирлари 
кўп, ниҳоятда эҳтиёт бўл, сабрли 
бўл”, дея далда бергансиз. Баъ-
зида “болам, туш кўрдим, сиқилиб 
турибсанми”, дея қўнғироқ қилга-
нингизда, ҳақиқатан ҳам ҳайрон 
қоламан. 

Онажонимни баҳор айёми – 
Халқаро хотин-қизлар байрами 
билан чин қалбимдан табриклай-
ман! Ҳамиша баҳорий гўзаллик ва 
кайфият тарк этмасин! 

Онажоним, борлиғим – 
  фахримсиз,
Юрагимнинг куч-қувватисиз.
Сиздек онам бор, ҳаёт экансиз.
Борлиқ бойлигу хазинамсиз.

Зуфарулло БОБОЕВ.

Дил изҳори ЮРАГИМ ҚУВВАТИСИЗ, 
ҚАЛБИМ ГАВҲАРИСИЗ, ОНАЖОН!

Ўтган йили Туркистон шаҳри-
нинг “Бирлик” кичик туманида 
ғайратли, ёш бўлса ҳам, улкан 
ҳаётий тажрибага эга тадбиркор 
Отабек Иброҳимов раҳбарлигида 
жаҳоннинг етакчи корхоналарида 
ишлаб чиқарилган автомобиллар 
билан савдо қилувчи халқаро 
HAVAL мажмуаси ишга туширил-
ди. 

Вилоят, шаҳар, туман ҳокимлик-
лари ҳамда жамоат ташкилотлари 
вакиллари иштирок этган, инглиз, 
хитой, рус ва қозоқ тилларида таб-
рик нутқлари янграган ушбу анжу-
манда қадрли меҳмонлар қаторида 
Отабек Фозил ўғлининг онаси Му-
ҳаббат Сайдаҳмад қизи ҳам сами-
мий табрик каломини армуғон этди. 

Теран таҳлил асосидаги тиним-
сиз меҳнат ўз маҳсулини бермоқда. 
Ўтган йилнинг якунига кўра, “Астана 
моторс” – “Ясси моторс” гуруҳида 
Отабек бошқараётган HAVAL авто-
салон мажмуаси барча кўрсаткич-
лар бўйича республикада биринчи 
ўринни эгаллаганини мамнуният 
ила таъкидлаймиз. Туркистондаги 
А. Яссавий номидаги Халқаро Қо-
зоқ-Турк университетини аълога 
тамомлаб, кўплаб мамлакатларда 
меҳнат қилган, хусусан, Москвада 
замонавий тижорат илми бўйича 
амалий тажриба тўплаган Отабек 
Иброҳимов раҳбарлигидаги 35 ки-
шилик аҳил жамоа доимий обуначи-
ларимиз сафида.

– Онахонлар байрами билан би-
ринчи навбатда меҳрибон волидам 
Муҳаббат Сайдаҳмад қизини мубо-

ракбод этиб, бахтимизга соғ-сало-
мат ва омон бўлишини тилайман, 
– деди Отабек суҳбат чоғида.

Ш. МАДАЛИЕВ.
Тасвирда: Отабек волидаи муҳ-

тарамаси Муҳаббат Иброҳимова 
билан ўзи раҳбарлик қилаётган 
халқаро автосалон мажмуаси ол-
дида.

Муаллиф суратга олган. 

Янги Қозоғистонни бирга барпо этамиз!

ОТАБЕК – ФАХРИМИЗ!

Янги Иқон қиш-
лоғидаги “Дарын 
KZ” умумтаълим 
мак таби дирек-
торнинг ўринбо-
сари Шоҳида Ка-
молбекова ўтган 
йилнинг якунига 
кўра, республика 
танловида “Илғор 
педагог” унвони-
га сазовор бўлди 
(тасвирда). 

“Ұлт ұстазы» ҳам-
да «Дўстлик» ме-
даллари билан ҳам тақдирланган. 
Қишлоқдаги М. Улуғбек номли ўрта 
мактабда таълим олгач, Тошкент-
да, сўнгра Шимкентдаги Халқлар 
дўстлиги университетини бошлан-

ғич таълим ихтисослиги 
бўйича тамомлади. Устоз-
лари Муҳтарам Бекмето-
ва, Мирислом Абдуллаев, 
Ўсар Неъматуллаевларни 
ҳурмат ила тилга олади. 
Умр йўлдоши Тўйчи Ка-
молбеков билан қобил 
фарзандлар Раъно, Ру-
шона, Умида, Ўғилжон, 
Нусратуллоларни тарбия-
лаган. 584 ўқувчига 64 на-
фар устоз таълим-тарбия 
бераётган “Дарын KZ” 
мактаби жамоаси, синф-

лари “Жанубий Қозоғистон” газета-
си обунасида пешқадам бўлишига 
ишончимиз комил. 

Байрам муборак бўлсин!

Ш. МАДАЛИЕВ.

Янги Қозоғистонни бирга барпо этамиз!

ПЕШҚАДАМ ПЕДАГОГ 
Мадорсизликдан қутулиб, сустлашмай, 

куч-қувватга эга бўлай десангиз:
� Зиммангиздаги ишларни “мажбуран” ба-

жармасдан, бироз муддатга четга суриб қўйинг!
� Қувватингизни сўриб олувчи инсонлардан, 

яъни фақат бировни ёмонлаб, нолийдиган ин-
сонлар билан гаплашманг!

� Баъзида фикрингизни ўзгартиришдан чўчи-
манг, бекорчи фикрларни хаёлингиздан чиқариб 
ташланг.

� Ёлғиз қолишни хоҳласангиз, бу табиий ис-
так, вужудингиз хоҳишига бўйсунинг!

� Ҳар замонда сабр ва сокинлик билан, ким 
бўлишидан қатъиназар, дилингизни кемираёт-
ган нохуш воқеани очиқ-ойдин айтиб беринг. 
Ичингизда қолиб кетиб, хасталикка айланмасин!

� Баъзан вазиятга қараб, ўтмишни қўйиб 
юборишни ҳам ўрганинг!

Ҳар кунингиз чиройли ва хайрли ўтсин, қадр-
донларим!

“Фойдали маслаҳатлар”дан. 

АЁЛЛАРИМИЗГА 
МАСЛАҲАТЛАР

Аёл – меҳр-оқибат ва садоқат 
тимсоли! Улар хонадонларимиз фа-
риштаси бўлган дуогўй момоларимиз, 
муштипар оналаримиз, азиз опа-син-
гилларимиздир! Халқимиз азал-азал-
дан Она сиймоси, Аёл зотини Яратган-
нинг улуғ мўъжизаси, деб билади ва 
ардоқлайди. Хотин-қизларнинг қадри 
улуғланган юртда эса доим тинчлик ва 
фаровонлик, аҳиллик ва барака, ал-
батта, ҳукмрон бўлади.

Яшариш ва умидбахш фаслнинг 
илк кунлари Қазиғурт тумани, Турбат 
қишлоғида туман ўзбек этномаданият  
бирлашмасининг раиси Жавлон Со-
битов  ва кенгаш аъзолари томонидан 
8 Март – Халқаро хотин-қизлар бай-
рами муносабати билан ”Аёл нурдан 

яралган гулдир”, мавзуида байрам 
тадбири ташкиллаштирилди. Кеча 
Турбат қишлоғи маданият уйида ўтди. 
Тадбирга фахрий онахонлар, устоз 
ва тадбиркор аёллар ташриф буюр-
дилар. Шукуҳи ва қувончи тамоман 
ўзгача бўлган байрам тантанасида 
нафосат олами вакилларини эзгу ти-
лаклари билан Туркистон вилояти ўз-
бек этномаданият бирлашмаси раиси 
Баҳодир Ирисметов қутлади. У давлат 
ва жамоат ишларида фаол, фидойи 
меҳнати билан барчага ибрат бўлиб 
келаётган хотин-қизларни олқишлаб, 

Н. Болтабоева, Ҳ. Раҳимжонова, М. 
Калоновани “Дўстлик” медали, Ш. Тў-
лаева, Д. Есенова, Х. Рисова, У. Соби-
рова, М. Умрзоқова, Р. Кенжаеваларни 
эса фахрий ёрлиқ билан тақдирлади. 
Бадиий ҳаваскорлар томонидан фар-
зандларини меҳр билан тарбиялаб, 
уларни улуғвор ишларга руҳлантириб, 
камарбаста бўлган фозила оналарга 
бағишланган куй-қўшиқлар, саҳна 
кўринишлари ижро этилди. Концерт 
дастури барчага баҳорий кайфият 
улашди. 

Нигора СОИПОВА.
Қазиғурт тумани.

ШУКУҲИ ЎЗГАЧА БАЙРАМ

пар ва қадрли а

Сизларни Халқаро хотин-қизлар куни би-
лан чин қалбимдан табриклайман.

 Асрлар давомида халқимиз оналарни, 
аёл-қизларни эъзозлашни эзгу қадриятлар-
дан бири деб билади ва юксак қадрлайди. 
Зеро, меҳр-оқибат ва одамийликнинг илк 
сабоқлари ҳар биримизнинг қалбимизга она 
алласи билан киради, оилаларнинг тотув-
лиги меҳрибон оналаримиз тарбиясидан, 
опа-сингилларимиз муҳаббатидан бошла-
нади.

 Сизларни фидойилик, вафодорлик, садо-
қат, гўзаллик тимсоли сифатида улуғлаш 

баробарида бой маънавий дунёнгиз, ақлу фаросатингиз, доноли-
гингиз билан ижтимоий-сиёсий ҳаётимизда алоҳида ўрин эгал-
лаб келаётганингизни алоҳида таъкидламоқчиман.

Бамисоли баҳор элчиси бўлиб келаётган мана шу қутлуғ 
айёмда барчангизга сиҳат-саломатлик, бахт ва омад, хонадон-
ларингизга файзу барака тилайман.

 Ўсмонали ҚОДИРОВ,
Тўлебий туман ўзбек 

этномаданият бирлашмаси раиси.

ªадрли онахонлар, 
мунис опа-сингиллар! 

8 март – Халқаро хо-
тин-қизлар байрамини 
жаҳон аҳли биргаликда 
якдиллик билан нишонла-
ши жиҳатидан ҳам файз-
ли. Саврон туманидаги 
иш ва обунада фаол раҳ-
бар – ходимларни, мак-
таб директорлари, ку-
тубхоначилар, шифокор-
лар, ҳамширалар ҳамда 
барча касбларда ҳалол 
меҳнати билан эъзоз то-
паётган азиз аёллар, нафақадаги онахонларни 

муборакбод этиб, мустаҳкам саломатлик, 
саодат ҳамда фарзандлар камолини кўриш 
бахтини тилаймиз.

Қурбонбой ИРИСБЕКОВ,
Саврон туман ўзбек этномаданият 

бирлашмаси раиси,
Саврон туманининг 

фахрий фуқароси.

Дунёни тебратиш
 ºудратига эга оналаримиз

Ҳаётимизни нафақат 
ўзимиз мойил бўлган 
фаолиятга, балки барча 
инсонларга фойда кел-
тиришга ҳам бағишла-
шимиз керак. Бу – «Сул-
тонработ ҳиссадорлик 
жамияти» жамоат бир-
лашмаси раисаси Мав-
луда Юсупова (Холтое-
ва)нинг ҳаётий шиори. 

Мавлуда Фарҳод қизи 
1962 йили 12 январда Тў-
лебий тумани, Султонра-
бот қишлогида таваллуд 
топган.

Шимкент савдо техни-
куми ва Қарағанди сав-
до институтини имтиёзли 
диплом билан тамомлаб, 
меҳнат фаолиятини туман 
матлубот жамиятида иқ-
тисодчи, бош иқтисодчи 
сўнгра нон заводининг ди-
ректори лавозимида сама-
рали меҳнат қилди.

Туман матлубот жамия-
ти ёпилгач, 2000 йилдан 
туман солиқ қўмитаси-
да етакчи мутахассис ва 
бўлим бошлиғи сифати-
да фаолият юритди. Сўнг 
2007 йили «НефтьСервис-
Холдинг» (Россия) компа-
ниясининг таклифи билан 
«ОңтүстікМунайгаз» ҲЖда 
бош ҳисобчининг солиқ 
бўйича ўринбосари, 2019 
йилдан эътиборан «Бал-
муздақ» МЧБда ишлаб, 
нафақага чиқди. Корхона 
раҳбарларининг таклифи 
билан ҳозирги кунда ҳам 
ушбу корхонада меҳнат 
қилмоқда. 

Мавлуда Фарҳод қизи 

жамоат ишларида доим 
фаол. 

2020 йили 13 майда юз 
берган воқеа ёдимда. Тош-
қин туфайли ўнлаб уйлар 
вайрон бўлган эди ўшан-
да. Унинг саъй-ҳаракатла-
ри билан талофат кўрган 
17 оилага давлат томони-
дан уй қуриб берилди.

–  С ўнг г и  йиллард а 
банклар орқали мобил 
ўтказмалар учун фуқа-
роларни солиққа тортиш 
масаласи кўтарилган эди. 
ҚР Парламент Мажлиси-
га бир неча бор мурожат 
қилишим натижасида учта 
хатимга ижобий жавоб 
олдим ва қабул қилинган 
ҳужжатларга ўзгартириш-
лар киритилди, – дейди 
Мавлуда Фарҳод қизи. 

Жорий йил 3 февралда 
Туркистон шаҳрида ўтган 
вилоят ўзбек этномада-
нияти бирлашмасининг 
ҳисобот-сайлов йиғилиши-
да М. Юсупова шу жамоат 
ташкилотининг ҳайъат аъ-
зоси этиб сайланди.

– Ҳалол меҳнат – ин-
соннинг яшаш тарзига ай-
ланиши керак, зеро у иж-
тимоий ҳаётнинг муҳим 
ва энг қадрли зийнатидир. 
Қишлоқ аҳли оилангни эҳ-
тиром билан тилга олсин, 
десангиз, яхшиликни ният 
қилинг, бахти-тахтингизни 
меҳнатдан топинг, – дейди 
М. Юсупова. 

Мавлуда Фарҳод қизи 
Шукрона куни муносабати 
билан туман ҳокими Тўле-
ген Телғараевнинг ташак-
курномаси билан тақдир-
ланди (тасвирда).

«Аҳоли ўртасида маъ-
навий бирликни, дўстлик 
ва этнослараро тотувлик-
ни ривожлантириб, минта-
қанинг сиёсий барқарор-
лигини таъминлашга ҳис-
са қўшмоқдасиз. Жамоат 
ишларидаги фаоллигингиз 
учун Сизга чуқур миннат-
дорчилик билдираман. 
Доим элнинг эътиборида 
бўлиб, обрўйингиз юкса-
лаверсин. Сизга сиҳат-
саломатлик, оилангизга 
қут-барака, меҳнатингизга 
муваффақиятлар тилаб 
қоламан», дейилади таб-
рик матнида.

...Инсон муҳит таъси-
рида камол топади. Ота-
она ва атрофдагилар шу 
муҳитни яратувчилардир. 
Қаҳрамонимиз Мавлуда 
Фарҳод қизи ҳалол ва фи-
дойи меҳнат, чин инсоний 
фазилатлар нафаси кез-
ган оиланинг зурриёди. Бу 
оиланинг шуҳрати ва ша-
рафини улуғлаб, эҳтиром 
ва ҳурматга сазовор қил-
ган инсон. Бурчга садоқат 
туйғуси, эл-юрт хизматига 
камарбасталик ҳисси қаҳ-
рамонимиз каби ҳалол ва 
покдомон юртдошларимиз 
ҳаёти ҳамда фаолияти-
нинг мезонига айланган.

          Отабой 
РАҲИМҒОЗИЕВ.

Ҳаётда шундай одамлар бўлади-
ки, улар ҳақида мақола ёзишга ҳа-
йиқиб, иккиланиб қоласан. Чунки, 
уларнинг меҳнат фаолияти, босиб 
ўтган йўлининг залвори ҳаяжон-
га солади. 40 йилга яқин Сайрам 
қишлоғидаги янги оилаларга Никоҳ 
гувоҳномасини топширган Клара 
Тошматова ўша замоннинг машҳур 
инсонларидан бири эди. У ўз ишига 
масъулият билан ёндашиши туфай-
ли раҳбарлар ва халқдан фақат 
раҳмат эшитган. У даврларда Ни-
коҳ гувоҳномаси зўр тантана билан 
топшириларди. Мақола қаҳрамони-
нинг айтишича, бир сафар бир кун-
да 25та гувоҳнома топшириш ҳам 
насиб қилган экан.

– Клара опа, баҳорнинг илк бай-
рами – Халқаро хотин-қизлар куни 
билан табриклайман. Муштарий-
ларга ўзингиз ҳақингизда гапириб 
берсангиз?

– Табрик учун, меҳнатларимизни 
эслаб, эътироф этиб келганингиз 
учун раҳмат.  1941 йил 7 августда 
туғилганман. Отам Абдумавлон, 
онам Роҳила 14 фарзандни дунёга 
келтиришган. Улардан беш нафари 
чақалоқлигида, болалигида дунёдан 
ўтган. Қолган 6 қиз, 3 ўғил иноқ яша-
дик. Яқинда икки опам бу дунёни тарк 
этди.  

– Сизга исм қўйиш тарихи ҳам 
қизиқ бўлган экан.

– Исмим иккита – Ирисой ва Кла-
ра. Дадам мактаб директори Йўлдош 
Нишонбоев билан Япон урушида қат-
нашган. Мен дунёга келганда,  “қиз 
кўрдинг, исмини нима қўямиз?”, деб 
дадамга хат йўллашибди. Дадамдан: 
“Агар исмини қўймаган бўлсанглар, 
Клара, деб қўйинглар” деган мазмун-
да бир йилдан сўнг хат келган. Па-
дари бузрукворим урушдан қайтгач, 

бунинг тарихини билиб олганмиз. 
Маълум бўлишича, падаримнинг 
командири қизи Кларани доим отда 
олиб юрган экан. Шунга ҳавас қилиб, 
исмимни қўйган экан. Туғилганлик 
тўғрисидаги гувоҳномамни бир йил-
дан сўнг олишган экан, унгача мени 
Ирисой, деб чақиришган.   

Отам 1947 йилнинг охирида уруш-
дан соғ-омон қайтди. Шундан кейин 
11 фарзанд дунёга келган. Унгача 
ўғил фарзанд йўқ эди. Ҳозир уч укам 
бор. Отам эл оғаларини ўқитган. Да-
дам болалар уйида тарбияланган. 
Асли қорамуртлик отамни ғамхўр 
инсонлар болалар уйига топширган 
экан. Туркистонлик бир сахий инсон 
отамга ғамхўрлик кўрсатиб, Туркис-
тон педагогика билим юртида ўқитган 
экан. 

– Жамоат ишларида фаоллигин-
гиз мактабдан бошланган экан.

– 1959 йилда мактабни тамомла-
ганман. Мактабда фаол бўлдим. Бир 
куни мактабга бир киши келиб, син-
фимизга кириб, ким ўқишга бормай-
ди, деб сўради. Мен, деб ўрнимдан 
турдим. Ўқимаслигимнинг сабабини 
сўраганда, уйда фақат дадам ишла-
шини, мен унга қарашишим керакли-
гини айтганман. У мени кутубхонага 
ишга жойлаштириб қўйди. Ҳавазмат 
Тошметовга турмушга чиққанман. 
Ўғилжон Худойқулова менга никоҳ 
гувоҳномасини бермаслигини айтган. 
Чунки, ҳали 18 ёшга тўлмаган эдим-
да. Шунда қишлоқ кенгаши раиси Су-
лаймон ака кафил бўлгач, гувоҳнома-
ни беришган эди. Кутубхонада 4 йил 
ишладим.  1961 йилда ўғил кўрдик.

Бир куни куёвим Тошкентга ўқиш-

га кетаётганини айтди. Унга мени 
ўқитишга ваъда берганини эслатгач, 
келгуси йил ўқишга олиб кетган. Раҳ-
матли қайнонам Хайри опа ўғлимга 
ўзи қараб туришини айтиб, мени 
ўқишга жўнатганди. Қайнонам 105 
ёшида оламдан ўтди. Қайнотам эса 
96 йил умр кўрди. 

Куёвим педагогика ва технология 
институтида ўқирди. Мен Жуковский 
номидаги тиббиёт билим юртига 
ўқишга кирдим. Эр-хотин ижара уйда 
яшаймиз. Керосинда овқат пишира-
миз. Нонга ҳам пулимиз бўлмай қо-
ларди баъзан. Шунда мен билим юр-
тига ишга киришга ҳаракат қилдим. 
Санитарлик ишини сўраб борганим-
да, рад жавобини олавердим. Бир 
куни терапия бўлими мудираси Раиса 
Григорьевнага дуч келиб қолдим. У 
бош врачни кўндирди ва мен ишга 
қабул қилиндим. Уч ой ишлагач, ҳам-
шира сифатида ишга олишди. Шунда 
бўлим мудираси профессор Павлова 
шифохона тарихида илк бор дипломи 
бўлмаган одамни ҳамшираликка қа-
бул қилишганини айтган эди. 

– Тошкентда қолиш имконияти 
бўлган экан.

– Ҳа, Тошкентда қолсам, камида 
профессорлик даражасига эришар 
эдим...1964 йилда ўқишни тамомла-
дим. Шунда Павлова менга Сергели 
даҳасидан бошпана берилганини ай-
тиб, икки хонали квартира ҳужжатини 
берди. Чунки, мен икки болам билан 
ижара уйда яшардим.  ТошМИга 
битта имтиҳон билан ўқишга кириш 
маълумотномасини ҳам топширди. 
Уйга келгач, турмуш ўртоғим уйга 
қайтишим, қайнона-қайнотамга қара-

шим зарурлигини айтиб,  Чимкентга 
жўнатди. 

– 6-7 йил Тошкентда яшаганим 
учун ишга жойлашишим қийин бўлди. 
Меҳмон ака Тўйметов мени вилоят 
руҳий касалликлар шифохонасига 
ишга жойлаштириб қўйди. У ерда 12 
йил ишладим. Мен Тошкентдан кел-
ган йилим қишлоқ кенгашига депутат 
этиб сайландим. Соғликни сақлаш 
доимий кенгаши раисаси, хотин-қиз-
лар қўмитаси раисаси сифатида ҳам 
фаол иш юритдим. Шунда мени қиш-
лоқ кенгаши раиси Жўра Йўлдошев 
ФҲДЁга ишга киришга кўндирди. 1967 
йилдан 2005 йилга қадар шу ишни 
шараф билан адо этдим.  1978 йилда 
эса қишлоқ кенгашига котибаликка 
қабул қилишди. 

Фаолияти давомида 9 нафар қиш-
лоқ кенгаши раиси ва ҳокими билан 
фаолият юритган Клара Тошматова 
4 фарзандидан кўнгли тўқ, 15 набира, 
23 эвара ардоғида умргузаронлик 
қилмоқда.

Хуршид ҚЎЧҚОРОВ.

ЯНГИ ОИЛАЛАР “ДОЯ”СИ

Яхшилар ибрати
  ХАЛҚҚА ХИЗМАТ – 

ҲАЁТ МЕЗОНИ

Азиз аёллар, гўзал опа-сингиллар!
Сизларни 8 март Халқаро хотин-

қизлар байрами билан табриклайман! 
Сиз кучли ва ақлли, доно ва истеъдод-
лисиз. Ҳаётингиз қувонч ва бахтга 
тўла бўлишини тилайман. Сиз дунёда 
гўзалликни яратасиз, бизга муҳабба-
тингиз ва меҳрингизни берасиз. Биз 
сизларни ҳаётнинг барча қийинчи-
ликларини енгишга ёрдам берадиган 
донолигингиз, меҳрибонлигингиз ва 
сабр-тоқатингиз учун қадрлаймиз. 

Ушбу нафис фараҳбахш лаҳзада 
сизга бахт, соғлик ва ишларингизда омад тилайман. Ҳаё-
тингизда ёрқин лаҳзалар, янги кашфиётлар кўп бўлсин.   
Сиз ҳаётимизнинг ҳақиқий қаҳрамонларисиз.

Баҳор айёми муборак бўлсин!

Ғанишер РАИМҚУЛОВ,
Сайрам туман ўзбек 

этномаданият 
бирлашмаси раиси.

Сиз бизнинг дунёмизнинг
 ру³и ва юрагисиз!

гингиз билан иж
лаб келаётгани

Бамисоли ба
айёмда барчанг
ларингизга фай

муборакбод эт
саодат ҳамда
бахтини тилай

Савро

Ушбу нафис ф
сизга бахт, соғ
тингизда ёрқин
Сиз ҳаётимизни

Баҳор айёми 

“Жаннат – оналар оёғи ос-
тидадир”. Менинг волидаи 
муҳтарамам, жаннати 
онам Гуландон Абдуҳа-
ким қизи Умарова 1968 
йил 23 апрелда сўлим 
Турбат қишлоғида дунё-
га келган.

Онам ёшлигидан би-
лимга чанқоқ бўлиб, “Ок-
тябрнинг 30 йиллиги” ном-
ли мактабни аъло баҳоларга 
тамомлаган. Мактаб давридаёқ 
спортга қизиқиб, волейболдан туман 
ва вилоят биринчиликларида иштирок 
этган. Мактабни тамомлагач, Турбат 
қишлоғидаги болалар боғчаларидан 
бирига тарбиячи бўлиб ишга кирди. 
Бугунги кунда Туроб Тўла мактабида 
фаолият юритмоқда. Волидам отам 
Раҳимжон билан оила қуриб, икки на-
фар фарзандни вояга етказишди. Тўн-
ғичи камина – Мадинабону 1999 йили 
8 мартда Турбат қишлоғида дунёга 
келдим. 2016 йили Туроб Тўла номли 
умумий ўрта мактабини, 2020 йили М. 
Ауезов номли Жанубий Қозоғистон 
давлат университетининг филология 
факультетини тамомладим ва меҳнат 
фаолиятимни ўзим ўқиган Туроб Тўла 

номли мактабга инглиз тили ўқи-
тувчиси сифатида бошладим. 

Синглим Хушноза 2002 
йил 21 октябрда дунёга 
келган. Тошкент шаҳрида 
тиббиёт олий ўқув юртини 
тамомлаб, бугунги кунда 
Шимкент шаҳридаги соғ-
ликни сақлаш муассасаси-

да меҳнат қилмоқда.
Фурсатдан фойдаланиб, 

азиз ва мўътабар онамни, 
мактабимиз жамоасини ва барча 

азиз, мукаррама онахонларни, хотин-
қизларни кириб келаётган 8 Март – 
Халқаро хотин-қизлар байрами билан 
муборакбод этаман. Ҳамиша баҳор 
гулларидек гўзал ва мўътабар бўлиб 
юришларини тилаб қоламан.

Ҳусну малоҳатнинг тенгсиз тимсоли,
Фарзанд бахтин кўриш ўю хаёли.
Фариштага ўрнак ойдек жамоли,
Азиз мукаррамсан – ўзбек аёли. 

Мадинабону КАРИМОВА,
Туроб Тўла номли умумий

 ўрта мактабнинг инглиз 
тили ўқитувчиси.

Қазиғурт тумани.

Аёлни сев, аёлга ёлвор,
Минг бир кеча эртакларинг айт,
Алпомишлар туғиб беради.

Аёлни сев, остонасин ўп,
Қаср қурма, кўнглини сўра.
Бало келса, туриб беради.

Аёлни сев, ўламан дегил,
Ишқ яратган парвардигордан,
Сенга умр сўраб беради.

Фарида Афруз.

Азиз ва муниссан, 
ўзбек аёли!

Буюк Даштнинг улуғ алломалариХотира – муқаддас
(Давоми. Боши ўтган
сонларда).

Ҳазрат бўйдор, дадил зокир-
лар тўпига кўз югуртириб Қут-
биддинни ахтарди. Ниҳоят уни 
кўргандек бўлди. Ана, у, қўлида-
ги асони ҳавога ўқталиб ёнидаги 
дарвиш йигитга неларнидир 
маъқуллатар, барра ёвшанлар-
ни асов отдек тепиб ўктам қадам 
ташларди. Шайх туркий нақлни 
эслади: «Эл минг қўйчига бир 
бошчи, дебдур. Аллоҳ умрини 
зиёда қилғон бўлсин. Биз ўтган-
дин сўнг чироғимизни ёқиб қо-
ладирғон халифаларнинг бири 
Қутбиддин бўлса, ажаб эрмас. 
Иннамо ал-амал бил-хавотим, 
илоё ўзинг шафе бўлғил!»

Шайх осмонга қаради. Офтоб 
икки терак бўйи кўтарилибди. 
Ҳазрат аср намозини Ийқонда 
ўқиб, хуфтонгача Ўтрорга, усто-
ди аввал Арслонбоб мақбарига 
етиб боришни мўлжаллаб қўйган 
эди.

– Жадалланг, Бобоқул, – деди 
Шайх аста. Бобоқулга асли шу 
керак эди. Бирор соатдан бери 
у от жиловини эмас, гўё Шайх 
Бобоқулнинг жиловидан тортиб 
келаётган эди. Бобо Мочиннинг 
лақаби елоёқ. Ёши элликни қо-
ралаб қолган бўлса-да, қўними 
йўқ, бетоқат. Бир ерда ўтирса, 
бадани қизиб кетаверади. Куни-
га ўн-ўн беш фарсах, яъни ка-
мида юз чақирим юриб турмаса, 
занжирбанд арслондек типирчи-
лаб ўзини қўйгани жой тополмай 
қолади. Шайх хизмат юзасидан 
уни бир-икки марта олис овул-
ларга юборди. Яхши йўрға от 
бир кунда босадиган ерга Бобо 
Мочин ярим кунда бориб келар-
ди. Кейин Шайх «учиб-қўниб» 
юришни унга ман қилди. Ясса-
вия одоби шуни тақозо этарди.

Шайхнинг «жадалланг» дега-
нини эшитиб, Бобо Мочинга жон 
кирди. Вазмин қадамдан қийна-
либ, терлаб кетган эди, одимини 
тезлатди. Ҳазратнинг ўнг тара-
фида бораётган Ҳакимхўжа Су-
лаймон жиловни бўшатиб Бобо 
Мочинга тегишди:

– Хоразмга ёвуқлашдикми, 
сорбоним?

– Ҳовва, икки фарсах ёвуқ-
лашдик, – деди у. Сулаймон 
оҳиста уҳ тортиб қўйди. Кўз 
ўнгидан айқирган Жайхун... нам-
хуш қумлоқларда ялангоёқ чоп-
қиллаб юрганлари... сафсар 
гулли юлғунлар... ўтди. Бетига 
осмон гумбазидек кўм-кўк гу-
жумларнинг салқин шамоли 
урилгандек бўлди... Онаизорини 
эслади. Юраги жизиллади.

Сулаймон асли хоразмлик 
эди. Қорахонийлар даврида 
Бухорога кўчиб келдилар. Ўн-
ўн икки ёшларда бўлса керак, 
Имом Бухорий ҳадисларини 
ўқиб, Қуръон тафсирига тушган 
кезлари эди. Отаси уни садри 
жаҳон деб унвон олган.

Бурҳониддин Абдулазизхон 
мадрасасига берди. Шайхни шу 
ерда топди. Пирим, деб унинг 
этагидан тутди. Тариқатини қа-
бул қилди. Ғофил эди, фозил 
бўлди, соликлар сарвари деб 
ном чиқарди. Сўфийлар ҳалқа-
сига кириб етти мақомни ўтди. 
Лайлу наҳор тиловат қилди, 
Аллоҳнинг зикри бирла, мана 
ўттиз йилдирки, умр кечирди. 
Ёши қирқни қоралади, ҳақиқат 
эшигини очгандек бўлди, илло 
то ҳануз бирон соҳибжамолнинг 
чеҳрасидаги иффат пардасини 
очмоқ насиб этмади. Сулай-
мон сўнгги пайтда бу хусусда 
бот-бот ўйлар, лекин пирига 
кўнгил ёргани ҳадди сиғмасди. 
У Ҳазратнинг мурувватига умид 
боғларди.

Шайх ҳам эгарда аста чайқа-
либ Сулаймонни ўйлаб келарди. 
Бобо Мочин билан Сулаймон-
нинг қисқа лутфи унга таъна 
тошидек туюлди. «Ингичка оҳ 
чорасизлик белгисидир. Ва ё бе-
морникидур. Дарди оғир кимса 
кўксини тўлдириб оҳ уролмас, 
дилидин шикаста уҳ чиқазур. Аё 
Сулаймон, сенга не бўлди, сени 
Ватан тупроғи чорлайдиму?»

Сулаймон, пири унга хитоб 
қилаётганини сезгандек, ялт 
этиб қаради. Шайх ўз хаёли 
билан банд, эгар қошидан кўз 
узмай, Сулаймонни илк бор уч-
ратган кунни хотирлади.

... Бухоро. Минораи Калон рў-
парасидаги мадраса.

Шайх пири муршид Юсуф 
Ҳамадоний хизматларини та-
мом қилган. Энди ўзи сўфийлар 
сулукини тузиш хаёлида эди. 
Шайх минора тагидаги кўктошда 
муроқабага берилиб ўтирибди. 
Кузнинг ўртаси – меҳржон. Мад-
расадан чуғурлашиб бир тўп бо-
ла чиқди. Тўданинг охирида ўн 
тўрт - ўн беш ёшлардаги дуркун, 

бўйдор, қорамағиз ўсмир келар-
ди. Унинг юриши ғайритабиий 
эди. Ўсмир эл қатори жилдини 
бўйнига осмаган, билъакс уни 
икки қўлида баланд кўтариб 
мадрасага юз ўгирмай – орти 
билан келарди. Шайх боланинг 
қилиғидан таажжубланди.

Ёнига келгач, чорлади. Бола 
жилдини кўкрагига босиб таъзим 
билан салом берди.

– Ваалайкум ассалом... Ўғ-
лим, нечук бундоқ юриб келур-
сиз? – Жилдингизни боғичи узи-
либдирму?

– Боғич бутун, тақсир, – деди 
бола тавозе билан, – мен кўзим-
ни равшан қилғон бул Каломул-
лони елкага ташлаб юрмакни 
ножоиз кўрдим. Дилимни рав-
шан этган мадрасага орқамни 
ўгириб кетмакни тарки адабдин 
деб билурман...

Боланинг жавобидан шайх 
завқланди, кўнгли эриди. Ўшал 
бола мана шу Сулаймон эди. 
Шайх унинг ота-онасини суриш-
тирди. Уларнинг ризолиги билан 
Сулаймонни шогирдликка олди. 
Унга фаросатингга балли деган 
маънода Ҳаким лақабини берди.

Бухорои шарифда Шайх сил-
силаи сулуки турк – Яссавия та-
риқатига асос солганида Сулай-
мон унинг ёнига кирди. Пирим 
деб жонини берди. Соликларга 
бош, Ҳазратга йўлдош бўлди. 
Сулаймон қорувли, кучга тўлган 
эди, жунбишга келган тўрт дар-
вишга кучи етарди, шавқи

тошган кезлари Жайхундек 
жилов билмасди. Ота-онаси 
тағин Хоразмга кўчиб кетгани-
да Сулаймон Бухорода қолди. 
Шайхнинг халифаси, ҳамдарди 
ва маслакдошига айланди. Унга 
тақлидан байтлар айта бошла-
ди.

Шайхнинг хаёлчан юзи ёриш-
ди. Рўпарасида чарақлаб турган 
офтобдан кўнглига бир ҳовуч 
нур ингандек бўлди. Тилига Су-
лаймоннинг икки байти келди. 
Пичирлаб ўқиди:

На хуш бу дунёда 
                     Иймон ва Қуръон,
На бўлғай дунёда 
                    Иймондин ортиқ!
Менинг бу дардими 
                    ҳеч кимса билмас,
Агар билса, 
        Ҳаким Луқмондин ортиқ!
Сулаймон Шайх тарафга 

жон қулоғини тикиб бораётган 
эди, қулоғига ўзининг байтлари 
илашди.

– Дардингизни биламиз, – де-
ди Шайх Сулаймонга кўз қирини 
солиб, — бил балойи собирай-
ни, дебдилар. Сабр айланг. Ҳар 
неки ибтидо топди, интиҳо топ-
қай. Ёлғиз Оллоҳнинг ибтидоси, 
интиҳоси йўқдир, қул Сулаймон. 
Сулаймон хижолат бўлди. У ва-
тан орзусига ғарқ бўлиб, Шайхни 
буткул унутибди. «Шайх ишроқ 
илмининг соҳиби камоли. Савқи 
табиийси ила кишининг фикрини 
бемалол ўқий олади, билмасми-
динг? Эҳ, гумроҳ! Пир кўнглини 
жароҳатладинг, узр айт!»

– Шайхим, биздин осийлик 
ўтди, кечиргайлар...

– Биз сизни фарзанд де-
ганмиз, Сулаймон. Барчамиз 
Аллоҳнинг қулимиз, илло бир-
биримизга қул эмасдирмиз... 
– Шайх кўм-кўк осмонда парвоз 
этиб юрган бир жуфт қушга 
ишора қилди. – Қаранг, ана 
шу қушлар ҳам қўшалоқ бўлиб 
юрибдилар. Ва мин кулли шайъ-
ин фалақно завжайн. Иншоолло, 
яратганнинг фарзини адо этиб 
қайтайлик, андин сўнг сизнинг 
мушкулингиз. Сулаймоннинг 
орзуманд кўнгли пушаймон то-
шига урилиб чил-чил сингандек 
бўлди.

– Бобоқул!
– Лаббай, пирим! – Бобо Мо-

чин ортига ўгирилди.
– Ўшал... онаизорнинг арзи не 

бўлди?
– Ўғли бирла сўйлашдим. 

Шайхим ижозат бермасалар, 
ҳажга бормасмен, илло уйга ҳам 
қайтмасмен, дейди.

– Нечун? Сабабини сўрама-
дингизми?

– Сўрадим. Сир очмади. Кўк-
сида жароҳати бор эмиш.

Мушкулимни Шайхим ечгай, 
ёлғиз пиримга айтадурғон розим 
бор, дейди.

Шайх индамади. Эрталаб Аб-
дурауфнинг онаси фарёд қилга-
нида, бу йигит ҳам аҳли аёлидин 
безиб юрган мингларнинг бири 
бўлса ажаб эрмас, деб ўйлаган 
эди. Йигитнинг дарди оғир, тақ-
дири чигал кўринадир. «Нечук 
беш қоракўз зурриётини икки 
заифа илкига ташлаб бошини 
рўзғордин кўториб юрибдур? 
Бул юмуш эркак кишига муно-
сибму?»

– Бобоқул!
– Лаббай, пирим!
– Ўшал... Абдурауф қайда 

ҳозир?
– Ана, зокирлар тўдасида, 

— деб Бобо Мочин дарвишлар 
томон ишора қилди, – уйга ёвуқ 
юрмакни кўнглим тиламайдир, 
дейди. Энасининг кўз ёшини кўр-
са, беҳуш бўлармиш.

– Эртан бомдод намозидан 
сўнг ҳузуримга чорланг. Дардини 
эшитайлик.

Бобо Мочин гўё ўзининг муш-
кули осон бўладигандек суюнди.

– Садағангиз кетай, Шайхим! 
Дардига дармон беринг. Бир му-
сулмон ўртаниб қора косовдек 
бўлиб қолибди. Қуёш тиккага 
келди. Пешин намозини ўқиб, 
бир нафас истироҳат этгани Ий-
қон қишлоғида тўхтадилар.

Ийқон қадим Ипак йўлининг 
бўйига жойлашган мўъжазгина 
манзил эди. Қишлоқнинг тўрт та-
рафи биёбон, чуқур қудуқлардан 
чиғириқ билан тортиб олинади-
ган сув боғ яратиш ё деҳқончи-
лик қилиш имконини бермайди.  

Шу важдан қишлоқ аҳлининг 
машғулоти чорва билан усту-
вор. Ийқоннинг чопқир отлари 
машҳур, Хоразм шоҳи Алоид-
дин Отсиз ҳам навкарлари учун 
арғумоқ истаса, Ийқонга хари-
дор юборади. Ийқон чўлларида 
юзлаб нортуялар, қўш ўркачли 
моялар ўтлаб юради. Олис Ўру-
сия мамлакатидан Шош орқали 
Самарқандга борувчи савдо-
гарлар ёки Болосоғундан Ясси, 
Жанд, Хоразм денгизи орқали 
Хуросону Шомга ўтувчи сайёҳ-
лар албатта, Ийқонда бир кун 
қўнади, бу ерда ҳорғин улов-
ларини бақувват, ёш туяларга 
алмаштириб йўрға отлар, миқти 
хачирлар сотиб олиб яна йўлда 
давом этадилар. Зиёратчиларни 
Ийқон кенти оқсоқоли бошлиқ 
уламолар кутиб олдилар. Шайх-
нинг оёғига ҳўкизлар, қўйлар 
сўйилди. Оқсоқол тўрт таноб 
келадиган катта боғида камида 
минг киши намоз ўқиса етгулик 
жой ҳозирлатди.

Шу ерда Бобо Мочин бир 
сирдан воқиф бўлди. Зиёратчи-
ларга атаб кент оқсоқоли ўнлаб 
таҳоратхоналар қурдирган эди. 
Бобо Мочин ҳам сопол қумғон-
ни кўтариб бир бўлмага кирди. 
Энди ички таҳорат олишга унда-
ганда, чеккароқдаги бўлмадан 
Ашрафхон қозининг товушини 
эшитиб қолди.

(Давоми бор).

Саъдулла СИЁЕВ

Ахмад Яссавий

2024 ЙИЛГИ РЎЗА 
ТУТИШ ЖАДВАЛИ

(Туркистон вақти билан).

САҲАРЛИК
(ОҒИЗ ЁПИШ) ДУОСИ:

Навайту ан асума совма 
шаҳри рамазона минал фажри 
илал мағриби, холисан лилла-
ҳи таъала. Аллоҳу акбар!

Маъноси: Рамазон ойининг 
рўзасини субҳдан то кун бот-
гунча тутмоқни ният қилдим. 
Холис Аллоҳ учун. Аллоҳ буюк-
дир.

ИФТОРЛИК
(ОҒИЗ ОЧИШ) ДУОСИ:

Аллоҳумма лака сумту ва бика аманту ва аъ-
лайка таваккалту ва аъла ризқика афтарту, фағ-
фирли йа ғоффару ма қоддамту ва ма аххорту.

Маъноси: Эй Аллоҳ, ушбу Рўзамни Сен учун тут-
дим ва Сенга иймон келтирдим ва Сенга таваккал 
қилдим ва берган ризқинг билан ифтор қилдим. Эй 
гуноҳларни афв қилгувчи Зот, менинг аввалги ва 
кейинги гуноҳларимни мағфират қилгил.

Фитр садақаси 640 тенге этиб белгиланди.

РЎЗАНОМА
Рамазон
ойининг
кунлари

Март,
апрель,
ойлари

Ҳафта
кунлари

Саҳарлик
вақти

Ифторлик
вақти

1 11 март Душанба 05:28 18:32
2 12 март Сешанба 05:26 18:33
3 13 март Чоршанба 05:24 18:34
4 14 март Пайшанба 05:22 18:35
5 15 март Жума 05:21 18:36

6 16 март Шанба 05:19 18:38
7 17 март Якшанба 05:17 18:39
8 18 март Душанба 05:15 18:40
9 19 март Сешанба 05:13 18:41
10 20 март Чоршанба 05:11 18:42
11 21 март Пайшанба 05:09 18:44
12 22 март Жума 05:07 18:45

13 23 март Шанба 05:06 18:46
14 24 март Якшанба 05:04 18:47
15 25 март Душанба 05:02 18:48
16 26 март Сешанба 05:00 18:50
17 27 март Чоршанба 04:58 18:51
18 28 март Пайшанба 04:56 18:52
19 29 март Жума 04:54 18:53

20 30 март Шанба 04:52 18:54
21 31 март Якшанба 04:50 18:55
22 1 апрель Душанба 04:48 18:57
23 2 апрель Сешанба 04:46 18:58
24 3 апрель Чоршанба 04:44 18:59
25 4 апрель Пайшанба 04:42 19:00
26 5 апрель Жума 04:40 19:01

Муқаддас Лайлатул-Қадр кечасида Қуръони Каримнинг илк оятлари нозил қилинган. 
Дуо, тилаклар қабул бўладиган тун.

27 6 апрель Шанба 04:38 19:03
28 7 апрель Якшанба 04:36 19:04
29 8 апрель Душанба 04:34 19:05
30 9 апрель Сешанба 04:32 19:06

muftyat.kz

У Н. Йўлдошев ҳақидаги 
“Мангу барҳаёт сиймо” ви-
деофильми намойиши билан 
бошланди. Шундан сўнг меҳ-
нат фахрийлари Рўзақул Хол-
муродов, Тожимат Роҳатов, 
Сайрам туман фахрийлар 
кенгаши раиси Ильяс Айтжан, 
шунингдек, Манкент қишлоғи 
ҳокими ўринбосари Шавкат 
Сиддиқов, фаол жамоатчи 
Рисбай Туребаев ҳамда Со-
диқовлар сулоласи вакили 
Султонали Қурбоналиевлар 
Ниёзали отанинг мазмунли 

ҳаёт йўли ва ибратли фао-
лияти ҳақидаги хотиралари 
билан ўртоқлашдилар.

Кеча якунида Ниёзали ота 
Йўлдошевнинг 100 йиллиги 
муносабати билан нашр қи-
линган “Мангу барҳаёт сиймо” 
китобининг тақдимоти  ўтди. 

Манкент қишлоғи фаол-
лари, пешқадам устозлар 
тадбир бош ҳомийси Низом-
хон Сулаймонов томонидан 
тайёрланган совғалар билан 
тақдирландилар. 

Хотира тадбири ташаббус-

кори, Қозоғистонда хизмат 
кўрсатган қурувчи Низомхон 
Сулаймонов мазкур учрашув-
га ташриф буюрган манкент-
ликларга  миннатдорчилик 
билдирди. 

Тадбир Н. Йўлдошев ру-
ҳига бағишлаб ёзилган тўкин 
дастурхон атрофида Қуръон 
тиловати билан якунланди.  

З. МЎМИНЖОНОВ.
Тасвирларда: тадбирдан 

лавҳалар.

МЕҲНАТНИ АРДОҚЛАГАН ШАХС
Сайрам т умани-

даги А. Мўлдағуло-
ва номли мактабда 
Улуғ Ватан уруши 
ва меҳнат фахрий-
си, вилоятимизнинг 
асл фарзанди, узоқ 
йиллар раҳбарлик ла-
возимида баракали 
хизмат қилган Ниё-
зали Йўлдошевнинг 
100 йиллигига бағиш-
ланган “Мангу бар-
ҳаёт сиймо” мавзуида 
маданий-маърифий 
тадбир ўтди. 

Яқин кунларда  жанубий минтақаларда ҳаво ҳарорати  20 даражагача кўтарилади.

Маънавият ва жамият

 У бошланғич синфлар, ижтимоий – гуманитар ва табиий йўналиш-
даги шўъбалардан иборат. Илмий жамоага камина раҳбарлик қилади. 
Устозлар ва иқтидорли шогирдларнинг муштарак саъй-ҳаракатлари 
натижасида ўқувчиларимиз республика миқёсидаги илмий лойиҳа 
танловларида иштирок этиб, фахрли ўринларга сазовор бўлишди. Ху-
сусан, “Дарын” республика илмий-амалий маркази ташкилотчилигида 
Ақмўла вилояти, Шучье шаҳрида жорий йилнинг февраль ойи охири-
да 2-7-синф ўқувчилари орасида танлов ўтди. Унда вилоят “Зерде” 
тадқиқот лойиҳалари билан ижодий ишлари танловида ғолиб чиқиб, 
республика босқичига йўлланма олган мактабимизнинг 6 “А”-синф ўқув-
чиси Кенжетай Ақнур (ўқитувчиси Анила Ибрагимова) “Туризм ва спорт” 
шўъбаси бўйича иштирок этиб, фахрли биринчи ўринга сазовор бўлди. 
Ўқувчимиз “Ошиқ – миллий қадрият. Беш ошиқ” мавзуида илмий тад-
қиқот лойиҳасини муваффақиятли ҳимоя қилиб, туман ва мактабимиз 
фахрига айланди.

“Ягона тарбия дастури” доирасида “Боболар анъанасини ардоқлаб” 
мавзуида “Дашт донишмандлари” республика танловида мактабимиз-
нинг 8 “В”-синф ўқувчиси Насиба Нарзуллаева (муаллимаси Мўътабар 
Дадахонова) ўзбек тили ва адабиёти фанидан совринли учинчи ўринни 
эгаллади. 

Туркий оламнинг маънавий пойтахти – Туркистон шаҳрида ўтган 
“TURAN DALA” республика ҳунар танловида ҳунармандчилик соҳасида 
14-16 ёш оралиғида маҳоратини намойиш этган Бахтжонхўжа Аҳмад-
жонов билан Карим Сапарбековлар (ўқитувчиси Шараф Нурметов) бош 
совринга сазовор бўлишди. Эришилган ютуқлар муборак ва давомли 
бўлсин. Иқтидорли шогирдлар, уларнинг заҳматкаш устозларини за-
фарлари ила табриклаймиз. 

Сарвиноз ШАРАФИДДИНОВА,
Улуғбек номли мактаб директорининг 

касбга йўналтириш бўйича ўринбосари.

Билимли авлод – келажагимиз 

ЎªУВЧИЛАРИМИЗ
РЕСПУБЛИКАДА FОЛИБ

Туркистон минтақаси 
соғликни сақлаш со-
ҳасига муносиб ҳисса 
қўшган олий тоифали 
фахрий шифокор, Тур-
кистон шаҳрининг иб-
ратли фуқароси Ўткир 
Дадабой ўғли олтмиш 
икки ёшида оламдан 
ўтди. 

Туркистондаги Алишер 
Навоий номли мактабда 
узоқ йиллар ўзбек тили ва 
адабиёти фанидан дарс 
берган тажрибали устоз 
Дадабой Исмоилов маш-
ҳур адиб Ўткир Ҳошимов 
ижодига ихлоси туфайли 
кенжа ўғлига Ўткир исми-
ни қўйганини фахр билан 
гапириб бергани ёдимда. 
Падари бузруквори ва во-
лидаи муҳтарамаси Рўза 
ая орзу қилганидек, ўғли 
Ўткир ўқишда ва ишда 
ўткир чиқди. Ўрта мактаб-
ни олтин медаль билан 
тамомлаб, Тошкент тиб-
биёт институтининг даво-
лаш факультетида таҳсил 
олди. Гулистон шаҳрида 

вилоят касалхонасининг 
жонлантириш бўлимида 
меҳнат амалиётини ўтади. 
Унинг ташаббуси билан 
Туркистон тиббиёт бир-
лашмасида олий тоифали 
кўз шифокори Баҳодир Ҳа-
бибуллаев раҳбарлигида 
ўтган асрнинг саксонинчи 
йилларида илк бор жон-
лантириш бўлими ташкил 
этилиб, ҳимматли ҳомий-
лар кўмагида зарур тиб-
бий анжомлар билан таъ-
минланди. Жонлантириш 
бўлими ишга туширилгач, 
оғир беморларни олисда-
ги шифохоналарга олиб 
бориш эҳтиёжи қолмади. 
Кўплаб беморларнинг ҳаё-
ти сақлаб қолинди. 36 йил 
муқаддам Ўткир Исмои-
лов Туркистонда илк бор 
реанимация соҳаси пой-
деворини яратди. Унинг 
шифокор сифатидаги таж-
риба, билим-маҳорати ҳа-
қида Собиржон Юсупов 
газетамизга мусоҳабасида 
алоҳида таъкидлаган эди. 
Тиббиёт фанлари докто-
ри, профессор Сайлаубек 
Шалхаров асос солган, 
собиқ темирйўлчилар ка-
салхонаси асосида бунёд 
этилган “Санитас соғлом-
лаштириш-даволаш мар-
кази”да бош шифокор си-

фатида кўп йиллар сама-
рали меҳнат қилди. Газе-
тамизнинг фаол жамоатчи 
обуначиси эди. Олимжон 
Дуржонбоев, Маммаджон 
Солиев, Эркин Ғойибов, 
Шуҳрат Юсупов, Тоймат 
Бойматов, Олимжон Ман-
нопов, Абдужалил Абдул-
ҳамидов, Улуғбек Мамада-
лиев, Қудрат Мусаев каби 
таниқли шифокорлар би-
лан ишлади. Меҳнатлари 
соғликни сақлаш вазирли-
ги, вилоят, шаҳар ҳоким-
ликлари томонидан муно-
сиб баҳоланган. Энг юксак 
мукофотни дарддан фориғ 
бўлган беморлар миннат-
дорчилиги деб ҳисоблар-
ди. Ўткир шифокор таниқ-
ли тадбиркор Ғайрат Аке-
шов Туркистонда барпо 
этган муҳташам “Амина” 
тиббиёт марказини бош-
қарди, хусусий “MEDICAL 
LIFE” тиббий муассасаси-
ни ташкил этиб, минтақа 
соғликни сақлаш соҳасига 
муносиб ҳисса қўшди. Ол-
ти нафар қобил фарзанд 
тарбиялади. Иқтидорли 
олий маълумотли фар-
зандлари Америка Қўшма 
Штатларида ишлаб, исти-
қомат қилмоқда.

 
Ш. МАДАЛИЕВ.

Хотира муқаддас

 ИБН СИНОНИНГ 
ИªТИДОРЛИ ИЗДОШИ ЭДИ 

ёҳуд Ўткир шифокорнинг олтмиш икки баҳори

Туркистон шаҳар ўзбек этномаданият 
бирлашмаси минтақа соғликни сақлаш 
соҳаси фахрийси, олий тоифали шифо-
кор 

Ўткир ИСМОИЛОВ-
нинг вафоти муносабати билан оила аъ-
золари, қариндош-уруғларига ҳамдард-
лик билдириб, таъзия изҳор қилади. 

Ўтганларнинг охирати обод бўлсин!

«Жанубий Қозоғистон» газетаси-
нинг шу йилги 24 февраль, 23-сон, 4 
- саҳифасидаги «Таҳририятга туҳфа» 
ахборотининг биринчи хатбошидаги 
олтинчи сатри «Мадвалиев таҳрири 
остида...» деб қолгани матн бўйича ту-
затиб ўқилсин.

ТУЗАТИШ

СССР халқ депу-
тати, 1936 йили дав-
лат ва жамоат арбоби 
Нуртас Ўнгдасинов та-
шаббуси билан Москва 
Кремлида И. Сталин 
ҳузурида бўлиб, узун-
лиги 200 чақиримдан 
зиёд Арис–Туркистон 
канали қ урилишига 
рухсат олган машҳур 
Шароф Ниёзовнинг 
тадбиркор ўғли Назар 
Шаропов 1943 йили 7 
мартда таваллуд топ-
ган. Падари бузрукво-
ри таваллудининг 125 
йиллиги “Жанубий Қо-
зоғистон” таҳририяти 

ташаббуси билан Тур-
кистон миқёсида кенг 
нишонланиб, депутат 
Ш. Ниёзов хотирасига 
у яшаган уй деворига 
мармар лавҳа ўрнатил-
ганлиги шонли тарих. 
Газетамиз жонкуяри 
Назар аканинг қадр-
дон дўстлари Ҳаким 
Диметов, Абдусодиқ 
Абдураззоқов, Дилму-
род Жамолов, Баҳо-
дир Ҳабибуллаевлар 
ташрифи чоғидаги эс-
далик сурат бугунги 
кунда хотирага айлан-
ди. Тадбиркор Назар 
Шаропов умр йўлдоши, 

Туркистон вилоятининг 
ибратли фуқароси Нор-
жон Маҳкамбой қизи 
билан қобил фарзанд-
лар Шароф, Гулчеҳра, 
Илмира, Шавкат, Мақ-
суд, Ниёз, Гулнозлар-
ни тарбиялаб невара, 
эваралар кўрган пири 
бадавлат оила соҳи-
бидир. 

Жорий йил июнь 
ойида Назар аканинг 
чин дунёга рих лат 
қилганига 10 йил бў-
лади. Оилавий анъ-
анага кўра ҳар йили 

фарзандлари, нева-
ра-эваралари қаҳра-
мон она Норжон Маҳ-
камбой қизини Хал-
қ а р о  хот и н - қ и з л а р 
байрами арафасида 
муборакбод этиш учун 
қутлуғ хонадонга таш-
риф буюрадилар. Аяни 
фарзандлари номидан 
Шавкат ҳожи Назар ўғ-
ли ҳамда невара-эва-
ралари номидан Дил-
ноза, Рўзибика, Эъзоза 
ҳамда Имронлар са-
мимий муборакбод эт-
дилар. Таҳририят ҳам 

меҳнати билан элда 
эъзоз топган қаҳра-
мон она Норжон ҳожи 
Маҳкамбой қизини бай-
рам билан муборакбод 
этиб, мустаҳкам сало-
матлик ва бардамлик 
тилайди.

Ш. МАДАЛИЕВ.

Тасвирларда: На-
зар ака дўстлари дав-
расида. (Архив сурат). 
Норжон ая оила дав-
расида.

Янги Қозоғистонни бирга барпо этамиз!

ШАРОФ НИЁЗОВ АВЛОДЛАРИ

Вилоят марказида -
ги “Балуан Шолақ” ёпиқ 
ўйингоҳида самбо бўйи-
ча Туркистон шаҳрининг 
фахрий фуқароси, таниқ-
ли спорт устаси Ерқанат 
Рахимули Танирбергенов 
хотирасига бағишланган 
республика чемпионати 
ўтди. Тадбирнинг бош 
ҳаками, кураш бўйича бир 
неча карра жаҳон чем-
пиони Абсадиқ Халил-
лаевдан олинган маълу-
мотга кўра, ушбу нуфузли 
чемпионатда Қозоғистон-
нинг барча вилоятлари-

дан 35-70 ёш оралиғидаги 
жами 309 нафар спортчи 
иштирок этди. Чемпио-
натда 64, 71, 79, 88, 98 ва 
98 + вазн тоифасидаги 
полвонлар қатнашиб, би-
ринчи, иккинчи, учинчи 
ўринларни эгаллаган ғо-
либларнинг 168 нафари 
май ойида Ақтау шаҳри-
да ўтадиган Осиё ҳамда 
ноябрда Тожикистонда 
ўтадиган жаҳон чемпио-
натига йўлланма олишди.

Тадбир иштирокчила-
рини шаҳар ҳокимининг 
ўринбосари Мекенхан 

Қирқбаев, шаҳар мас-
лаҳати раиси Ғаппар 
Сарсенбаевлар билан 
бирга марҳум Ерқанат Та-
нирбергеновнинг падари 
бузруквори, “Парасат”, 
“Қурмет” орденлари со-
ҳиби, “Жолаушы” МЧБ 
муассиси, бир неча мар-
та вилоят маслаҳатига 
депутат бўлиб сайланган 
Рахим Кўлбайули ҳам 
муборакбод этиб (би-
ринчи тасвирда), омад 
тилади. Қозоғистоннинг 
турли шаҳарларидан кел-
ган таниқли спортчилар 

А. Яссавий мақбарасини 
зиёрат қилиб, янгиланган 
Туркистон шаҳри билан 
танишдилар. Бош ҳакам 
Абсадиқ Халиллаев бар-
ча иштирокчиларга туҳфа 
сифатида тасбеҳ ва мил-
лий дўппи тортиқ қилди.

Ш. МАДАЛИЕВ.

Тасвирларда: кураш 
бўйича спорт устаси, мар-
ҳум Е. Танирбергенов; ви-
лоятлардан келган спорт-
чилар саф тортишди. 

Муаллиф суратга 
олган.

Спорт 

ЕРҚАНАТ РАХИМУЛИ 
ХОТИРАСИГА БАҒИШЛАНДИ

Саврон тумани 
Янги Иқон қишло-
ғидаги Ўткир Қуд-
ратов раҳбарлик 
қилаётган Улуғбек 
номли умумтаъ-
лим мактабида 
ў қ у в ч и л а р н и н г 
и л м и й и жо д и й 
изланишларини 
т а ко м и л л а ш т и -
риш мақсадида 
“Байтерек” илмий 
жамияти ташкил 
этилган.

Баҳорнинг илк байрами Шукрона 
куни арафасида Қозоғистон халқи 
Ассамблеяси, “Отандастар” жамоат 
жамғармаси ҳамда республика 
“Дўстлик” ҳамжамияти ташаббуси 
билан ўзбек драма театрида “На-
воий ва Абай – дўстлик куйчиси” 
мавзуида халқаро маданий тадбир 
ўтди. 

Унда театр жамоаси “Тановар” эт-
но-фольклор спектаклини меҳмонлар 
эътиборига ҳавола этишди. 

Ўзбекистон Республикасининг “Ва-
тандошлар” жамоат жамғармаси Бош-
қаруви раиси Одилжон Сатторов, 
“Дўстлик” ҳамжамияти раиси Икром 
Ҳошимжонов, Ўзбекистон Республика-
сининг Қозоғистондаги элчиси Дилшод 
Собиров ҳамда театр директори ва-
зифасини бажарувчи Рустам Саидхў-
жаевлар меҳмонларни Шукрона куни 
ҳамда халқаро тадбир билан қутлаш-
ди.

Ўзбекистондан ташриф буюрган 
шоирлар Навоий ва Абайнинг ғазал ва 
шеърларини ўзбек ва қозоқ тилларида 

ўқиб бердилар. Шунингдек, “Ватандош-
лар” жамоат жамғармаси устозларга 
ташаккурнома ҳамда 500та бадиий ки-
тоб туҳфа қилди.

Икром Ҳошимжонов “Ватандошлар” 
жамғармаси раиси Одилжон Сатторов-
га ҳамжамиятнинг “Дўстлик” медалини 
топширди, шаҳар ўзбек этномаданият 

бирлашмаси раиси Тоҳир Нишонбоев 
меҳмоннинг кифтига тўн ёпди.

Концерт дастури Ўзбекистон ва Қо-
зоғистон санъаткорлари ижросидаги 
куй ва қўшиқларга уланиб кетди.

М. УСМОНОВА.
Тасвирда: тадбирдан лавҳа.

МУШТАРАК ТАДБИР



Ҳаётимизда Яратган бизга инъом этган азиз китоб сингари, доим эҳтиётлаб, му-
қовасини силаб-сийпаб, ҳам маҳзун, ҳам бахтиёр дамларни эслаб, умр жавонимизда 
йиллар бўйи асраб келаётган қадрдонларимиз бор. Биз билан бирга замондошлик неъ-
матини ҳузурланиб илиниб яшаётган дамларимизда, бизга қисматдош бўлган, худди 
жавонимиздаги азиз китобларимиздек, ҳатто улардан ҳам аълороқ қадрдонларимиз бор. 
Биз билан биргаликда салкам 30 йил мобайнида ҳамкасблик бахтини туйиб, журналис-
тика соҳасининг муштарийларимиз тасаввур қилган ва тасаввурига сиғдиролмаган 
заҳматларини биргаликда тортиб келаётган қадрдоним Шаҳноза Усмонова ҳаёт 
жавонимда ўз ўрнига эга, атрофдагиларининг тафаккурини бойитишида руҳий 
чашма вазифасини чиройли адо этиб келаётган самимий инсон.

Газета ҚР Маданият ва ахборот вазирлиги 
томонидан 2020 йил 21 апрелда рўйхатга олиниб, 

KZ34VPY00022503 гувоҳнома берилган.

МАН ЗИ ЛИ МИЗ: 
160000, Шимкент шаҳри, 

Тауке хан шоҳкўчаси, 6-уй, 3-қават. 
Те ле фон: 53-07-10. Те ле факс: 53-04-66. 

Электрон почта: janubiy@inbox.ru

Туркистон, Саврон – Шомирза МАДАЛИЕВ. 8(72533) 2-40-07.
Кентов, Сўзоқ – Рўзиохун МАДАЛИЕВ. +7708-824-20-97.
Тўлебий – Баҳорой ДЎСМАТОВА. 8(72547) 6-07-16. 
Қазиғурт – Хуршид ҚЎЧҚОРОВ. +7701-447-37-42.
Сайрам – Зокиржон МЎМИНЖОНОВ. +7702-278-96-90
Тулкибош – Мунира САЪДУЛЛАЕВА. +7747-144-60-71.
Жетисай, Мақтарал – Мухтабар УСМОНОВА. +7701-257-36-97
Келес, Сариоғоч – Малика ЭЛТОЕВА. +7702-841-78-82

Масъул шахслар:

Ада ди – 12500 ну с ха.«ERNUR-print» МЧБ бо с ма хо на си да чоп этил ди, 
Шим кент шаҳри, Т. Алимқулов кўча си, 22. 

Бу юрт ма: 
601. Навбатчи муҳаррир: Наргиза МАВЛОНОВА.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – Бош муҳаррир
Райимжон Ортиқбой ўғли 

АЛИБОЕВ.

Муассис – Туркистон вилояти ҳокимлиги.
Мулк эгаси – «Жанубий Қозоғистон» вилоят ижтимоий-сиёсий 

газетаси таҳририяти» масъулияти чекланган биродарлиги.

� Мақола лар, эъ лон ва бил ди рув  лар да ги факт 
ҳам да да лил лар нинг тўғри ли ги учун му ал ли ф-
лар, рек ла ма ва эъ лон бе рув чи лар ма съул дир.
�  Фой да ла нил ма ган ма қола лар га ёз ма жа воб 

қай та рил май ди.

Қозоғистон Республикасида тар қа тилади.

Нашр кўрсат ки чи – 65466.

Janubiy.kz Баҳор айёми муборак бўлсин!

«Бошни фидо айла, ато қошиға,
Жисмни қил садқа, ано бошиға.
Тун-кунингга айлагали нур фош,
Бирисин ой англа, бирисин қуёш».

Алишер НАВОИЙ.

Шоҳбайт
«
Ж

Б

Мактабни тугатишим ҳамоно 
битигим менга тақдим этган 
улкан ижодхона – “Жанубий 
Қозоғистон” вилоят ижтимоий-
сиёсий газетасидаги фаолияти-
мизни Шаҳнозахон билан бирга-
ликда бошладик. Раҳматли ус-
тозимиз – газетанинг тўнғич бош 
муҳаррири Собиржон Юсуфа-
лиев таҳририятнинг мусаҳҳиҳ-
лик ишини бежиз Шаҳнозахонга 
юкламаган экан. Узоқни кўра 
билган раҳбаримиз бу масъул 
ишни шараф билан адо этишига 
ишонган.

Мана, 25 йилдирки, ҳамкас-
бимиз республика миқёсидаги 
ўзбек газетасининг масъул коти-
баси. Ижодкор журналистларга 
масъул вазифасини усталик ва 
шу дамнинг ўзида раҳбарлигини 
на ўзи, на биз, журналистларга 
ҳис қилдирмай камтарона адо 
этаётган ўз ишининг ҳақиқий 
устаси. 

Ўзига хос сиёсий, маънавий 
мувозанатни сақлаган ҳолда 
ижтимоий мезонларга риоя қи-
лиши, ҳудудий ахборий ранг-
барангликни қамраши муҳим-
лигини англаган мутахассис 
газетанинг бир неча кун аввалги 
сонини даставвал тасаввурида 
идрок қилиши, бошқа раҳбар-
лардан ҳам кўра унга газета 
“бичувчили”ги топширилганлиги 
ҳам бежиз эмаслигидан дарак. 

Ижодкор аҳли жуда инжиқ 
бўлади. Бири илҳом келмагани-
дан мусоҳабасини муддатида 
тугатолмаётганини – қалами 
юрмаётганини баҳона қилса, 
яна бир журналист белгиланган 
миқдордаги сатрдан анча (би-
ринчи ҳарфини бемалол икки 

учтага кўпайтиринг) ошириб 
руҳий кечинмаларини “достон” 
қилиб, масъул котибамизга топ-
ширади. Мен сингарилар эса 
котибанинг нақ шўри... Саноқли 
соатлардан сўнг муштарийлари-
миз қўлига етиб борадиган газе-
тага аллақачон ўрин банд қилиб 
қўйган мақоламни ҳамон тугата 
олмай ҳалакман. Бундай ҳолат-
ларга чорак асрлик иш тажри-
басига эга масъулимиз “пишиб” 
кетган. Фиғони кўкка кўтарилса-
да, жилмайиб қўйишлари мен 
учун қадрли... Таранг асаблар, 
тортишувлар, ҳисссиётлар гир-
добида газетанинг ҳар бир сони 
дунёга келишини билсангиз 
эди... Шаҳнозахоннинг оғир иш 
кунидан сўнг эрталаб кулиб 
келишларига одатланганмиз. 
Ҳатто унча-мунча эркаклар ҳам 
зиммасига олишга ҳайиқади-
ган масъулиятни таваккал деб, 
орқалиб кетаверишидан ўрнак 
оламиз. Юраги, кўнгли, ҳилқати 
дарё. 

Падари бузруквори ҳамда 
волидаи муҳтарамасини йил-
лар давомида меҳр билан пар-
варишлаб, дуои илтижолари 
билан тунларни бедор ўтказган 
аёл фарзандлик бурчини гўзал 
мурувват билан адо этаётгани-
ни кўзларидан уқсакда, на ўзи, 
на шифокорлар уларга ёрдам 
беролмаган, умидини йўқотган 
пайтларида ҳам тишини тишига 
қўйиб, руҳи тут меваларидек 
тўкилишга тайёр турса ҳам, 
туйғуларини метин иродаси би-
лан пардалаган, уларни зоҳир 
қилмаган улкан куч соҳибаси-
дан ибрат сабоғини олганмиз... 
Тўнғич фарзанд сифатида ука-

сингилларига ҳам опа, 
ҳам она вазифасини 
қойилмақом қилиб уд-
далаётган қаҳрамоним 
қадрдонларига жон фидо 
– уларнинг ташвиши-ю, орзу 
умидлари билан ҳаёти мунав-
вар. Ишончим комил, олдига 
қўйган мақсадлари рўйхатида 
ўзига бирон бир сатр тополма-
ган маъсума у. Шоир айтгани-
дек, сабр қасрига Малика... 

Қизларникидек нозик жус-
сали опамда баркамол ярим 
асрнинг этагидан тутаётиб ҳам 
ёшлик таровати уфуриб турга-
нига қойил деймиз. Бирин-кетин 
вояга етаётган тўрт фарзанди 
– тўрт устуни. Суянчиқлари 
унга маънавий мадад. Донолар 
бисотида яхши гап бор эди – 
“Фарзандлари яхши одам қари-
майди”, деган. Илоҳим, ўша ҳик-
матнинг ёруғлиги, ҳақиқатлиги 
тақдирида зоҳир бўлсин, дегим 
келади.

Шундай гўзал инсоний жи-
ҳатларни ўзида мужассам эт-
ган ҳамкасбим устозларининг 
ҳаётида мактаб вазифасини 
ўтаганидан дуода: “Аллоҳ менга 
ҳаётимда икки забардаст устоз-
ни тақдим этган. Мухторжон ака 
Муҳаммедов, вилоятимиздаги 
ягона матбаачи, газета саҳи-
фаларни тайёрлашда нима-
ларга урғу бериш жоиз, қайси 
хабарларни қайси саҳифага 
жойлаган маъқул ва суратлар-
дан фойдаланишда нималарга 
эътибор қаратиш муҳимлигини, 
эринмай босмахонага бориб, иш 
устида ўргатар эдилар. Ҳаётини 
журналистика соҳасига бағиш-
лаган Муроджон Абубакировдан 

газетани саҳифаларига мақо-
лаларни жойлаштириш сир-ас-
рорларини ўргандим. Икки ин-
соннинг икки мактаби ҳаётимда 
муҳим аҳамият касб этиб, мен 
учун дастурил амалга айланди. 
Ижодкорлар билан бевосита 
ишлаганим боис, ҳар бирининг 
руҳияти тилида гаплашишга 
ҳаракат қиламан. Шундай му-
носабатни йўлга қўйгандагина 
уларнинг ижодга интилишини 
сўндириб қўймаслик муҳимли-
гига эътибор қаратаман. Зеро, 
ижодкор учун илҳом, ҳайрат, 
завқ-шавқ сув ва ҳаводек зарур. 
Биз севган Румий ҳазратлари 
нима деган, қани бир эслангчи. 
“Ҳар қалб ўз ичидаги гулнинг ҳи-
дини беради. Демак, ҳар ижод-
кор ўз руҳиятидан келиб чиқиб 
ёзади. Бунинг учун унинг руҳия-
тини англаш билан шароит яра-
тишимиз жоиз”, дейди у.

Вилоят, шаҳар ҳокимликлари, 
Қозоғистон халқи Ассамблеяси 
томонидан салкам 30 йиллик 
меҳнатлари муносиб тақдирлан-
ган масъул котиба жорий йилда 
қутлуғ 50 ёшини нишонлади.

Атрофимизда қалблари ру-
ҳий чашма қадрдонларимиз 
кўпайсин. Қ адрлигим, икки дунё 
саодати, фароғати, бекаму кўст-
лиги сизга мунтазир бўлсин.

Мунира САЪДУЛЛАЕВА.

Ҳурматли онахонлар, мунис опа-
сингиллар ! Сизларни баҳорнинг илк 
байрами 8 Март Халқаро хотин-қиз-
лар байрами билан чин қалбимдан 
муборакбод этаман. 

Аёл – оламни мунаввар айлаган 
зот, улар олдида доимо таъзимда-
миз. 

Она – меҳри қуёшдек беминнат ва мусаффо инсон. Бах-
тимизга оналаримиз, опа-сингилларимиз соғ-саломат бў-
лишсин.

Баҳорнинг илк кунлари байрамдир сизга, 
Баҳор каби беғубор муштипар аёл.
Бўлинг доим саломат сиз бахтимизга, 

Сиз билан ҳаёт ширин, шириндур хаёл.

Жавлон СОБИТОВ,
Қазиғурт туман маслаҳати депутати, 

Туроб Тўла номли мактаб директори.

Азиз ва мўътабар хотин-қизлар! 
Сизларни баҳорнинг энг шукуҳли 
айёми – Хотин-қизлар байрами 
билан чин юракдан табриклаймиз. 
Аёл кўнгли нозик хилқат, бир оғиз 
ширин сўз ҳам ҳар қандай қиммат-
баҳо совға ўрнини босиши мумкин. 
Сизлар учун ҳар бир кунни бай-

рамдек, завқли ва чиройли кунга айлантирсак арзийди. 
Муниса опа-сингилларимиз учун эътибор, эътироф, меҳр 
ва ширин сўз энг яхши совғадир. Шу боис, дуогўй онала-
римиз, меҳрибон рафиқаларимиз, лобар опа-сингиллари-
миз бор бўлсин! Сизларга узоқ умр, сиҳат-саломатлик, 

бахт-саодат тилаймиз.  

Нодир ИМОМСИДИҚОВ, 
Ҳамза номли мактаб директори, 

 Қоратов тумани ўзбек этномаданият 
бирлашмаси раиси.

Доимо эътирофдасиз, 
аёллар!

   Остонада баҳор
Увада юкини кўтарди қиш ҳам,
Ернинг яғирлари қолди кўриниб.
Энди тирилишга умид жуда кам,
Ҳолсиз қиш кетади аста суриниб.

Бошини кўтарган, ҳайрон бойчечак, 
Эриган қор сувин ичади тўйиб.
- Баҳор олиб келдим, кўтаргин этак,-
Деб сўнгги бор олар қорга бош қўйиб. 

Қиш лаб бурди, келди аччиқ хўрлиги, 
Дийдиёсин қилди сочиб қорли пар. 
Омонат, жон талаш эди борлиғи, 
Видодан алами бўлди муашшар*. 

Остонадан эса боқар кўкламой, 
Ер уялиб турар ҳорғин, юраксиз. 
Жим андаза олар бемоқ-чун чирой,
Баҳор ахир келмас ерга безаксиз.

Кел, баҳор тўшагин ором либосинг, 
Дилдаги соғинчлар, илинжни қондир.
Заминга кенг ёйиб ифорли сасинг, 
Томирларга кириб, кўнгилни ёндир! 

      муашшар* -ўн марта кўпаймоқ

        Барно НЕЪМАТ қизи.

Байрам битиклари
Аёлсиз тонг ва шом беимдод, бешаън,
Офтоб нур сочса-да, қувончсиз кундуз.
Фақат у бор жойда чарақлар чаман,
Тунда ёлқинланур аёл ва юлдуз.

***
Тўхтата олгай у  вақтинча вақтни,
Ҳам ўзин қадоқлай олгувчи совға.
Эҳ, токай биз шундай беқиёс бахтни
Қадрин бир байрамда айлаймиз ғавғо!

Суюн НАМОЗ.

�� АЁЛ КИШИГА АВВАЛО, ОНА ДЕБ ҚАРАСАК, 
ҲАММАСИ ЖОЙ-ЖОЙИГА ТУШАДИ.

Ўткир ҲОШИМОВ.

� АГАР АЁЛЛАР БЎЛМАГАНДА, БИЗ – ҲАЁТИМИЗНИНГ 
ДАСТЛАБКИ СОАТЛАРИДА ЁРДАМДАН, ЎРТАСИДА ҲУЗУР-
ҲАЛОВАТДАН, ОХИРИДА ЭСА ОВУНТИРУВЧИДАН МАҲРУМ 
БЎЛАР ЭДИК.

Себастьян Рош Никола де ШАМФОР.

� АЁЛ Ё ЯХШИ КЎРАДИ, Ё ЁМОН. УЧИНЧИ ҲИС УНДА 
ЙЎҚ.

Публилий СИР.

� АЁЛ – ЭРКАКНИНГ БУЮК ТАРБИЯЧИСИДИР.
Анатоль ФРАНС.

� АЁЛЛАР ҲАММА НАРСАГА ҚОДИР, ЭРКАКЛАР – ҚОЛГА-
НИГА.

Анри де-РЕНЬЕ.

� БИР АЁЛ ҲЕЧ ҚАЧОН ИККИНЧИСИНИНГ ГЎЗАЛЛИГИНИ 
ТАН ОЛМАЙДИ.

Готхольд Эфраим ЛЕССИНГ.

�  ЭРКАККА ЯРАШАДИГАН ЯГОНА ЗИЙНАТ БОР: БУ − АЁЛ.
Рафиқ Холид ҚАРАЙ.

�  АЁЛЛАР УЧУН ҲАҚИҚИЙ ЖОЗИБАНИНГ АЗАЛИЙ ДАС-
ТУРИ ИККИ НАРСАДАН ИБОРАТЛИГИЧА ҚОЛАВЕРАДИ: КЎП 
ГАПИРМАСЛИК ВА СОХТАКОР БЎЛМАСЛИК.

Аҳмад ҲОШИМ.

�  ГЎЗАЛ, ЯХШИ ВА АҚЛЛИ АЁЛНИ ИЗЛАШ АСЛИДА БИР 
ЭМАС, УЧ АЁЛНИ ИЗЛАШ ДЕМАКДИР.

Оскар УАЙЛЬД.

�  ДУНЁНИНГ ҲЕЧ ҚАЙСИ ОШХОНАСИ ИККИ АЁЛНИ СИҒ-
ДИРАДИГАН ДАРАЖАДА КЕНГ ЭМАС.

Судан мақоли.

�  ЭРНИНГ ОТИНИ ХОТИН ЧИҚАРАР, ХОТИННИНГ ОТИНИ 
ЎТИН ЧИҚАРАР.

Ўзбек мақоли.

НАМОЗ.

ОНА ДЕБ ҚАРАСАК,
АДИ.

Ўткир ҲОШИМОВ.

Сайрам даҳасида Нодир 
Жаматов раҳбарлик қилаёт-
ган 113-сонли Ал-Форобий 
номли мактабда 5-6-7-синф-
лар ўртасида “Шеърият гул-
шанида” номли бадиий тан-
лов ўтди. Саралаш босқичида 
ғолиб бўлган 25 нафар ўқувчи 
ўз маҳоратларини якуний 
босқичда яна бир бор исбот-
лашди.

Танловнинг мақсади – ўқув-
чиларда мутолаага, шеъриятга 
қизиқишини, бадиий адабиётга 
муҳаббатини ошириш, турли 
миллат шоирларининг ижоди 
билан яқиндан таништириш эди.

Танлов иштирокчиларнинг 
маҳоратларини ҳакамлар ҳайъ-
ати баҳолаб борди. Уларнинг 
ота-она, Ватан, таълим-тарбия, 
табиат ҳақида ўқиган шеърла-
ри бир неча мезонлар асосида 
баҳоланди. Хусусан, уларнинг 
саҳнада ўзини тутиши, таништи-
риши, матнни аниқ, равон талаф-
фуз қилиши, сўзларга тўғри урғу 
бериши, ёдлаш тезлиги ва бошқа 
жиҳатлар инобатга олинди.

Тадбир давомида ўқувчилар-
да адабиётга муҳаббат усту-
ворлиги сезилиб турди. Асар-
нинг бадиий-ғоявий мазмунини 

англаб, таъсирли ва ифодали 
ўқиган ўқувчилар олқишланди. 
Танлов якунига кўра, Малика 
Аҳмаджонова олий ўринга му-
носиб топилди. 1-2-3-ўринлар 
Севинч Акбаралиева, Омина 
Бўронбоева, Шоҳрўза Қулзотова, 
Сарвиноз Акбаралиева, Сайди-
расул Сайдикромов, Малика Қо-
билжонова, Мирғиёс Мирмаҳму-
дов, Солиҳа Ирисмаҳаммадова, 
Зулайҳо Ғофуржонова, Жавоҳир 
Эртоев, Жасмина Тошхўжаева 
ҳамда Умида Рустамбековалар-
га насиб этди. 

Тадбир сўнггида мактаб ди-
ректорининг тарбиявий ишлар 

бўйича ўринбосари Раҳмонбер-
ди Эгамбердиев сўзга чиқиб, 
“Мутолаага муштоқ мактаб” ло-
йиҳаси асосида кутубхоначилар 
Наргиза Нурметова ҳамда Ниго-
ра Турсуметовалар ташаббуси 
билан ўтказилган танлов ташки-
лотчилари, устозлар, ҳакамлар 
ҳамда ўқувчиларга миннатдорчи-
лик билдирди. 

– Намунали ифодали ўқишда 
шеърдаги ҳар бир сўзни юрак-
дан айтишга асосий эътибор 
қаратилади. Сизлар бор истеъ-
додингизни намойиш этиб, бир-
бирингиздан қолишмай, қозоқ, 
ўзбек, рус тилида таниқли адиб 

ва ёзувчилар ҳамда маҳаллий 
шоирларнинг шеърларини ёд 
олдингиз. Шеър ва адабиёт – 
маънавият ва маърифатни юк-
салтирувчи омиллардан бири. 
Уларга қизиққан инсондан ёмон-
лик чиқмайди. Шу боис, бугунги 
танлов иштирокчиларини мактаб 
маъмурияти номидан табриклай-
ман, – деди.

Тадбирни муаллима Феруза 
Убраева олиб борди. Барча 
ўқувчилар мактаб директори но-
мидан ташаккурномалар билан 
тақдирлан ди.

М. УСМОНОВА.
Тасвирда: тадбирдан лавҳа.

ШЕЪРИЯТ ВА АДАБИЁТГА ОШНО ЎҚУВЧИЛАР


